PALAPALA'ALIXU NOXOU

TOANESI
VAIKALA LAMANA

Vaikala lamana

Palapala'alixu  noxou Ioanesi 'o ne
mukaukavunu no mine ta mitema mi' oxonu
masuane'i ta mitema noxou Lataua, X0 ane'i
mimuxaxu tane'i lexe Iesu Kalisito anu Tila
noxi'a. Anu umasaxa lexe u'oxonu pekia'a ta
mitema noxou Lataua no anu muxamuxaxu
tane'l noxi'a mo sou itulu pekia'a no anu voxo
sou tu'utu'umaxu.

Lavuku ane 'o mua'aloxu mimii ane uxali ili'i.
Ta mitema noxou Lataua male milamana no anu
mimii ane 'o ia ane'i ane ilolotu uasi ne ilamana
uasi. Laaxu vaikala tovotovola'i no nano 'o aloxo
0. Iesu Kalisito anu Tila mo no avolu la Lataua
umamulone'i ta uluau ilo'a Satani. No mine Iesu
ukalusou xaixai noxou la Lataua u'itinu ualasi'a
ta mitema ane mimuxaxu tane'i pekia'u xe mit-
ulu pekia'a. La ilo'a Lataua ixolu mo tu'umaxu
vile uxalisi'a la uasi. Xo Lataua ulosi'a 'ulusou
xaixai laixe noxi'a mo Anu u'oxonu mimii uxali
alavua.

A'alo muai no nano aloxo 'o

Vaikala lamana 1:1-8

Malemalei noxou Ioanesi xe uoli voloxu mulai

no 'a taasou lalotu muxatele tamei 1:9-3:22

Puloulou teitexi no opo loxotolo 4-5

Sakisaki muxatele tamei 6:1-8:1

Xoolau muxatele tamei 8:2-11:19

Ta mitema misosovosou mimii iou Xe mii ma'ia
muxali 12-14

Ta angelo muxatele tamei mo tu'utu'umaxu
muxatele tamei 15-16

Vaviloni ane loxo sema sou vote'i 17:1-19:5

Sipsip 'Olu utaula'i 19:6-10

Iesu Kalisito ulivu une'e 19:11-21

Misakisakiinu Satani muxolu tauu ie itemaxu
mavulovexa ta'uve 20:1-6

Mikalusou Satani avile 20:7-10 o

Voxo sou ta mitema itulu no anu vaivaikala
20:11-15

Logczotolo ilou lia xe Ielusalemu alavua 21:1-

Vaikala kaluxusou 22:6-21

1 %Vaivaikala ane 'o, Lataua mulosou Iesu
Kalisito tei lexe upala'alixu noxi'a ta mitema
sou xaixai vitanisi noxou sou ilavusou mii ma'ia
ane 'ala'alasi sou uxali maninasou. La sou anu
Iesu muavuti, la mupalusou angelo vile noxou
sou mune'e mulosielixu eni itema sou xaixai
vitanisi noxou, ualasilo lexe Ioanesi. 2 Angelo
mulosielixu mimii mukalu, la eni ekaukavunu
mimii latala e eni emaisou. No anu kaukavu
noxilo ne, eni ea'aloxu vaivaikala manina noxou
Lataua mo vaivaikala manina noxou e anu Iesu
mupala'alixu. 3 #Ia Lataua ualusou 'ei ane uiti-
sou vaivaikala e anu mutotokalasou, mo anu
ualusi'a ane'i ane ilomusou mii ma'ia ane_eni
ekaukavunu mo imulaxu no tane'i. Xo 'ala'alaisi
sesi sou mimii e eni emaisou ne, uxali manina.

_Vaivaikala Noxou Lataua Ulai Noxi'a ta
Mitema Noxou ne Asia o
4%Eni alinga lexe alauna mo opo se'isisi noxou

Lataua uxolu noxinge ngingi ta mitema noxou

% 1:1: Pal22:6 % 1:3: Pal22:7,10 ¥ 1:4: Mul 3:14-15; Pal
3:1; 4:5

no tuala muxatele tamei no xalee lia tila ne
Asia. Ia enisisi alinga aloxo ne uasi. Anu ane
muxolu tatel mo muxolu vaimomo 'o mo ili'i
la anu une'e ilo'a ta uleenu muxatele tamei e
ixoxolu 'alai no pa'umolu, 3> *mo alauna mo opo
se'isisi noxou Iesu Kalisito uxolu noxinge. Anu
mu'oxonu xXaixai laixe sou mua'aloxu a'alo laixe
noxou Lataua mo Anu mumauli tei noxi'a ta
mitema e misoisoli, xe Anu usaxila'a ta tatanaanu
tuatuala no lia 'o kalumo.

[esu tanunenge, la sou musolisinge mo sialuxu
munixi sou mululusinge no anu sakisaki sou
Iili'ilixo masumasua. ¢ #No anu soli noxou ne,
la Anu mu'una-lailinenge no anu saxisaxila'u
noxou Lataua mo nenge texali loxo ta aili'i sou
taxaxali noxou Lataua, anu Maminge. La sou
nenge ta'itinu ualasou mo Anu molu usaxila'inge
no anu xXavi mo lamana noxou no VOX0OVOXO
utotomu mo kaluxu uasi! Manina.

7¢Ngamaisou! Anuaunene'e no anu tamuxala,
la ta mitema latala imaisou mine unene'e. Mo
ane'i ane mito'omolu kalumo imasiou. La ta
mitema latala no lia 'o ne, itama. Ani, mii ne,
uxali manina.

8 v«Lataua anu Tila mo xaviinu musuku mis-
evile, muxolu tatei mo muxolu vaimomo 'o mo
ili'i la Anu une'e, muvikala lexe, “Eni exolu tatei
mo, mo ili'i la eni axolu.”

Eni Emaisou Kalisito

9 Eni Ioanesi, ea'aloxu vaikala manina noxou
Lataua mo eni apala'alixu vaikala noxou Iesu
Kalisito, la sou ane'i mikusailo elai exolu no

% 1:5: Lex89:27;Kol1:18 * 1:6: 1Pi2:9;Pal5:10;20:6 * 1:7:
Tan 7:13; Sek 12:10; Mat 24:30; Ioa 19:34-37; 1Te 4:17 % 1:8: Pal
21:6; 22:13

la'olu vile ilemo lexe Patomosi. Eni vivinge,
X0 nenge nenge'a tamulinu Iesu, la sou nenge
taxaxamulinu navunavu, ia taxolu se'isisi mo
tatulu pekia'inge no anu tu'utu'umaxu, mo nenge
taxomaiou voxo ane Lataua usaxila'inge. 10Ia no
voxo sou lalotu, la Uleenu Tavuna mu'ana'ana
noxilo, la elomusou 'ava tatila no tumalilo loxo
itema V11e mutaunu xoolau. 11 La muvikala aloxo
'0, “Nakaukavunu no anu mipipinu mii ma'ia ane
nini namaisou mo nasova ulai noxi'a ta mitema
noxou Lataua no tuala muxatele tamei ano, tuala
ne Epeso mo ne Sumuna mo ne Peluxamo mo ne
Tiatila mo ne Saludesi mo ne Piladelupia xe ne
Laodekia.”

12 Eni elomusou aloxo ne, la exiu sou lexe
amaisou 'ei ane muv1ka1ale11 ne. La emaisou
mii sou itulusou telu xoulu no anu muxatele
tamei, ia mulalami manina. 13 #Ia no taiinu,
la emaisou itema vile loxo Itema 'Olu mutaa
tokolomo veveeni molu teitexi la mulai muxali
no lia no tava'u. Mo emaisou utupoko xoulu vile
mulamilami no lutunu. 14 #Mo emaisou kisou
laxusou ne mukea manina loxo sipsip laxusou
xe loxo tamuxala mo iou ne uvaxa loxo navu
lamixu. 15 Mo tava'u ne loxo barasi ulamilami e
mixutu la mosomoso vile uxolu no anu uasisi. Mo
xolunu ne loxo lexa utaloxo no kisou ulu. 16 *Mo
utetelisi'a ta oto muxatele tamei no avolu tema,
mo lavisou vile anaxu tamei ne anaxu m1sev11e
mulaa muuatu no anaxu. Xe iou ne loxo aso e
ukaa lailaixe.

17 «Eni emaisou aloxo ne, la elapau loxo itema
musoli mulu'e no tava'u. La sou Anu mumulaxu

% 1:13: Tan7:13;10:5 * 1:14: Ese 43:2; Tan 7:9; 10:6; Pal 2:18;
19:12 ¥ 1:16: Eva 4:12; Pal 2:12; 19:15 = 1:17: Ais 44:6;
48:12; Pal 2:8; 22:13

avolu tema noxilo, la muvikalaleli lexe, “Na'ume
mamu, Xo eni exolu tei mo ili'i la eni axolu, 18 mo
eni tava'u mauli, la sou eni esoli. Ia namaisou,
eni emauli mo umomomo sou asoli la uasi. Mo
eni amomomo sou atulusou itema vile musoli mo
alaane'i ane'i ane mixolu no tualasi'a ta mitema
misoisoli.

19 JToxe, nini nakaukavunu mii ma'ia ane nini
nemaisou mo mii ma'ia ane nini namaisou
vaimomo 'o mo mii ma'ia ane sou uxali ili'i.
20Ta, laaxu ta oto muxatele tamei e nini nemaisi'a
etetelisi'a no avolo tema mo mii sou itulusou telu
xoulu no anu muxatele tamei ne, aloxo 'o. Ta oto
muxatele tamei ne, musosovosi'a ta angelosi'a ta
mitema noxou Lataua no tuala muxatele tamei,
xXe mii sou itulusou telu no anu muxatele tamei
ne, musosovosi'a ta mitema noxou Lataua no
tuala muxatele tamei.”

2

Vaikala Ane 'o Ulai Noxi'a ta Epeso

1 o “Nini nakaukavu vaivaikala ane 'o ulai
noxou angelo noxi'a ta mitema noxou Lataua
ne Epeso. Itema e utetelisi'a ta oto muxatele

tamei no avolu tema Xe umuamua'i no tai-
inu mii sou itulusou telu xoulu no anu mux-
atele tamei ane mulamilami ne, uvikala aloxo

o, 2 *Eni elavusou '111'111X0meng1 mo xaixai
tatila e ngingi nge'oxonu. Mo eni elavu lexe
ngingi ngatulu pekia'inge no anu tu'utu'umaxu
mo ngingi ngamomomo sou ngatulu noxi'a ta
mitema ta masua la uasi. Mo eni elavusou

% 2:1: Pal1:16 * 2:2: 1loa 4:1

lexe ngingi ngetovone'i ane'i ane mikalavoin-
gengi lexe ane'i ta mitema noxou lesu sou upalu-
palusi'a la ngelavusi'a lexe ane'i ta mitema sou
kalakalavoisi. 3 Mo ngingi ngetulu pekia'inge mo
ngexolu se'isisi no anu tu'utu'umaxu xo ngingi
ngemulileli no ualasilo ia ngingi ngatotosa uasi.
4 Ta eni akalapuusinge. Xo ngingi tei la nge-
masaxailo, ia vaimomo 'o la ngamasaxailo uasi.
>%La sou ngingi ngaxavutalanu 'ilixo laixe ngingi
ngemulinu tei. Ia vaimomo 'o ngingi ngelapau!
La sou ngingi ngaxiu mo ngamulinu 'ili'ilixo ane
ngingi nge'oxo'oxo tei sou ngamasaxailo. Lexe
ngingi ngaxiu uasi, la eni ane'e axexeenu mii
sou itulusou telu no anu noxinge no tanixu ne
asukunu ulai va'axu. 6 Ia eni a'iti ualasinge,
X0 ngingi ngamasaxau 'ili'ilixo noxi'a ane'i ane
mimulinu xavutala noxou Nikolasi uasi manina

aloxo eni kalumo.’ .
7%IEi ane sangalou, la ulomusou vaikala ane

Uleenu Tavuna muvikalane'i ta mitema noxou
Lataua no anu laixe. Xe anu ane ualulixu 'oto'oto,
la eni apelemasaxanu sou u'ou ovu sou mauli
ngiaxu. Ovu ne, mutulu no nano no tuala laixe
noxou Lataua.”

Vaikala Ane 'o Ulai Noxi'a ta Sumuna
8 “Nini nakaukavu vaivaikala ane 'o ulai noxou
angelo noxi'a ta mitema ne Sumuna. Itema e

soko'u mo kaluxu xe musoli ia mumauli la ne,
Anu uvikala aloxo 'o, 9 *‘Eni elavusou lexe ngingi
ngaxamulinu navunavu mo mengi mimii uasi,
ia noxou lesu Kalisito la ngingi mengi mimii

% 2:5: Pal 3:3 ¥ 2:7: Tav 2:9; Pal 22:2, 19 ¥ 2:9: 2Ko
11:14-15; Pal 3:9

tavu'alo. Mo eni elavu lexe ta mitema ane
ane'i ikalavoi lexe ane'i ta Iutaia ne, ivikala ma-
suasinge. la ane'i ta Iutaia manina uasi, ane'i ta
mitema noxou Satani. 10 %Ja mamu sou nga'ume
no anu navunavu e 'ala'alai sou ngingi ngaxal-
isou. Eni avikalangengi lexe itema masua anu
Satani umulaxa'a se'i noxinge no nano no taasou
navunavu sou utovongengi mo ngingi ngaxolu
Nno anu navunavu ane ne voxo mavulovexa. Ia
ngingi ngatulu pekia'inge ulai utalo no voxo ane
ngingi ngasoli, la eni alosinge mauli ane kaluxu

uasi loxo eni alosou itema e muuli no anu saisale
kisivalu.’

11 %'Ei ane sangalou, la ulomusou vaikala ane
Uleenu Tavuna muvika-lane'i ta mitema noxou
Lataua no anu laixe. Xe anu ane uaulixu 'oto'oto,

la anu umomomo sou uulua no anu soli tameisou
uasL.”

Vaikala Ane 'o Ulai Noxi'a ta Peluxamo. .
12 “Nini nakaukavu vaivaikala ane 'o ulai
noxou angelo noxi'a ta mitema ne Peluxamo.

Itema e utetelisou laviso anaxu tamei ia laviso
ne anaxu misevile ne, uvikala aloxo 'o, 13 ‘Eni

elavusou lexe ngingi ngaxoxolu no tani ane ne
Satani musaxila'u. Ia ngingi ngamulimulileli
kalumo. Xe no voxo ane ta mitema no tualasinge
e Satani muxolu no anu ne mivau Antipasi sou
musoli, la ngingi ngaxiu tumalingeilo uasi. Io anu
ne, anu mu'oxonu xaixai laixe sou mua'aloxu
ualasilo.

14 ¢Ja eni akalapuusinge no anu mimii mose'i,

X0 ta mitema se'i no taiingengi ne mimulinu

% 2:10: 2Ti4:8;lak 1:12 * 2:11: Pal 20:14; 21:8 = 2:14: Iti
22:1-25:2; 31:16; 2Pi 2:15

vaivaikala e Balamu mulosie'ixu. Tatei, la anu
mulosiouxu Balaki sou mu'oxone'i ta Isilaeli sou
misusu la mi'ou la' ilali e milosi'a ta Maliava
sou kalakalavoi. Xe mi'oxonu 'ili'ilixo masuma-
sua sou vote'i. 15 Aloxo ta mitema mose'i no
taiingengi kalumo mimulinu vaivaikala e Niko-
lasi mulosie'ixu. 16 La sou ngaxiu. Ia lexe
ngingi ngaxiu uasi, la eni 'ala'alai sou alivu ane'e
noxinge. Ane'e la a'otoxa'a no anu laviso no
anaxo.’

17 »'Ei ane sangalou, la ulomusou vaikala ane
Uleenu Tavuna muvika-lane'i ta mitema noxou
Lataua no anu laixe. Xe anu ane ualulixu 'oto'oto,
la eni aitiu la'ilali ilemo lexe mana e mitalumeu.
Mo eni alosou lavo'o kea vile. No anu lavo'o kea
ne, la mikau-kavunu uala vile alavua no anu, ia
anu ane uno'u lavo'o ane nesi ulavusou.”

Vaivaikala Ane 'o Ulai Noxi'a ta Tiatila .
18 » “Nini nakaukavu vaivaikala ane 'o ulai
noxou angelo noxi'a ta mitema noxou Lataua ne

Tiatila. Lataua 'Olu e iou loxo navu lamixu xe
tava'u loxo barasi ulamilami ne, uvikala aloxo

'o, 19 ‘Eni elavusou 'ili'ilixomengi mo 'ilixo sou
ngemasaxau Kalisito mo muxamuxaxu tangengi
noxou mo xaixai e ngingi nga'oxo'oxonu ulai
noxi'a ta menexinge mo elavu lexe ngingi ngetulu
pekia'inge no anu tu'utu'umaxu. Mo elavu lexe
lili'ilixo e ngingi nga'oxo'oxonu ne muaulixu
'ilixo ane ngingi nge'oxo tei.

20 »Ja eni akalapuusinge, xo ngingi iengi mu-
vaxaie sema to ne ualasie lexe Iseveli. Ane
mele milemele lexe ane sema palomatana vile.

% 2:17: Mul 16:4, 14-15, 33-34; Ais 62:2; Ioa 6:48-50 % 2:18: Pal
1:14-15 * 2:20: 1Ta 16:31; 2Ta 9:22

Ane milosie'ixa'a ta mitema sou xaixai noxilo
vitanisi sou mi'oxonu 'ili'ilixo masumasua sou
vote'i mo mi'ou la'ilali ane milosi'a ta Maliava
sou kalakalavoi. 21 Eni elosie voxo mose'i sou
lexe ixiu no anu 'ili'ilixoie sou vote'i ne, ai ane
imasaxa uasi. 22 La sou eni alosie pipiena mo
ixamuli navunavu tatila mo iailixu no luusie. Mo
enialosi'a ane'i ane mitaula'i ia milai noxie navu-
navu toxoxa'a lexe ane'i ixiu tumali'au 'ili'ilixo
noxie uasi. 23 ¢Mo eni ave'ave'a ane'i ane
mimulimuline isoisoli. La sou ta mitema noxou
Lataua ukalusi ne, ilavu lexe eni elavusou man-
ina ta mitema tane'l ilou xavutalai'a mo eni akoli
ulai noxinge no anu mii ma'ia ngingi vilevilesi
nga'oxonu. 24 Ja eni avikalangengi ngingi ta
mitema pa'usou ne Tiatila e ngingi ngamulinu
vaivaikalaie mo ngalavusou mii noxou Satani
ane mutalume uasi. Eni amomomo sou alosinge
tu'utu'umaxu se'i uasi. 25 ¢la ngatetelisou mii
ma'ia ane ngingi ngeno'u ulai utalo no mine eni
alivu ane'e.’

26 %1IFj ane uuaulixu 'oto'oto mo u'oxonu mii
ma'ia ane eni emasaxau ulai utalo no anu voxo
ane anu usoli ne, la eni alosou xavi sou usaxila'a
ta mitema no xalexalee tuatuala ukalusi.

27‘Anu usaxila'a no anu vilaxoxu aeni ane xavi-
inu musuku sou umamulone'i ta mitema loxo
latotope ane mi'oxonu no anu lia utuxusi aloxo
eni eno'u xavi noxou Mamilo. 28 “Mo eni alosou
xuae sou lamana ukea.’

29 'Ei ane sangalou, la ulomusou vaikala ane

Uleenu Tavuna muvikalane'i ta mitema noxou
Lataua no anu laixe.”

% 2:23:  Lex 7:9; Iel 17:10; Pal 20:12-13 % 2:25: Pal 3:11

Vaivaikala Ane 'o Ulai Noxi'a ta Saludesi

1 & “Nini nakaukavu vaivaikala ane 'o ulai
noxou angelo noxi'a ta mitema noxou Lataua ne

Saludesi. Itema ane mutetelisi'a ta ulee muxatele
tamei noxou Lataua mo ta oto muxatele tamei
uvikala aloxo 'o, ‘Eni elavusou 'ili'ilixomengi.

Ta mitema ivikala lexe ngingi loxo ngemauli, ia
uasi to ngingi loxo ngesoisoli. 2 Ngingi ngat-
ulu mo ngaavutunoxou mii ma'ia ane uxoxolu
noxinge sio ia 'ala'alaisou ukalu. Xo eni amaisou
lili'ilixomenge uxali laixe mo umomomo no iou
Lataua noxilo uasi. 3#La sou ngaxavutalanu mii
ma'ia ane ngingi ngelomusou mo ngeno'u. La
sou ngamulinu mo ngaxiu tumalingeu 'ili'ilixo
masumasua. la lexe ngingi ngatulu uasi, la eni
ane'e akulukengengi loxo itema sou pakali une'e.
Ia ngingi ngalavusou aso iou ane eni ene'e no anu
uasisi manina.

4%]a ta mitema mose'i no taiingengi ne Saludesi
ne, ane'i mitaanu tokolomo nuni'u uasi. Nexi
noxi'a tatokolomoxu tokolomo kea mo noxi'a
tamuamua'i takei, xo ane'i mimomomo. S #Anu
ane muuaulixu 'oto'oto ne, la anu utokolomoxu
tokolomo kea loxo ane'i. La sou eni umomomo
sou_aiasou ualasou no anu lavuku sou mauli

uasisi manina. Ia eni amoxo'u ualasou no iou
Mamilo ilo'a ta angelo noxou.” 6 'Ei ane san-

galou, la ulomusou vaikala ane Uleenu Tavuna

fnuv1§alane 1 ta mitema noxou Lataua no anu
aixe

% 3:1: Pal1:4,16 = 3:3: Mat 24:43-44; 1Te 5:2; Pal 2:5; 16:15

Vaivaikala Ane 'o Ulai Noxi'a ta Piladelupia
7% “Nini nakaukavunu vaivaikala ane 'o ulai
noxou angelo noxi'a ta mitema noxou Lataua ne
Piladelupia. Vaivaikala ane 'o ne, noxou ane

noxou Lataua mo uvikala lexe u'oxonu ma'ia la
Anu umulinu. Anu utetelisou xavi sou usaxila'u
siliko sou aitenga. Loxo Deviti la sou Anu ukisiinu

aitenga, la umomomo sou evile utatusou uasi.
Xe Anu utatusou aitenga, la umomomo sou evile
ukisiinu uasi. 8 *Eni elavusou 'ili'ilixomengi, la
sou ngamaisou eni ekisiinu aitengasinge mo a
ututulu no laxungengi. Aitengasinge ne, umomo-

mosou evile utatusou uasi. Mo eni elavusou lexe
ngingi xavi sevile a uxoxoly, la ngingi ngemulinu

vaivaikala noxilo mo ngatalume noxilo uasi. 9 #Ia
ngamaisou, ta mitema ane ipita noxou Satani
ane'i me'a imoxo'a lexe ane'i ta Iutaia ia uasi,

ane'1 ta mitema sou kalakalavoi. La eni a oxone'1
ine'e 1tangatulu no tavainge mo ilavusou lexe eni

emasaxainge. 10 *Ngingi ngemulinu vaivaikala
noxilo mo tu'utu'umaxu muxalisinge la ngexolu
se'isisi, la sou eni asaxila'inge no anu voxo sou
tovotovo. Voxo sou tovotovo ne, anu 'ala'alai sou
uxali no Xalexalee tuatuala no ha 10 ukalusi sou
utovone'i ane'l ane mixolu no lia 'o.

11 Eni 'ala'alai sou alivu ane'e, la sou
ngingi ngatetelisou pekia'u mii ma'ia ane
ngmgl ngeno'u, mo sou evile umomomo sou
u'umenu kisivalu no Kkisinge muxamuxaxu
uasi. 12 2Anu ane muaulixu 'oto'oto ne, la eni
a'oxonu loxo atulusou tani tila noxou Lataua

T 3:7: Ais 22:22 ¥ 3:8: 1Ko 16:9 ¥ 3:9: Ais 45:14; 49:23;

noxilo. Anu umomomo sou uxexee uasi mo eni
akaukavunu ualasou Lataua noxilo no anu. Mo
eni akaukavunu ualasou tuala noxou Lataua
noxilo, anu Ielusalemu alavua. Ielusalemu
alavua ne, anu molu teitexi noxou Lataua noxilo
ulu'e. Mo eni akaukavunu ualasilo alavua no anu
kalumo. 13'Ei ane sangalou, la ulomusou vaikala

ane Uleenu Tavuna muvikalane'i ta mitema
noxou Lataua no anu laixe.”

Vaivaikala Ane 'o Ulai Noxi'a ta Laodekia
14 “Nini nakaukavunu vaivaikala ane 'o ulai
noxou angelo noxi'a ta mitema noxou Lataua ne
Laodekia. Vaivaikala ane 'o ne, noxou itemasou
Manina, Anu uvikala lexe u'oxonu mii ma'ia la
Anu umuhnu vaikala noxou mo Anu mua'aloxu
a'alo laixe noxou Lataua mo Anu usaxila'u mimii
latala ane Lataua mukoinu mukalusi. 15 ©Ia
eni elavusou 'ili'ilixomengi. Ngingi xavingengi

malaxo uasi sou ngamulinu vaivaikala noxilo

loxo lexa lelemesou xe ialuxu uasi. La sou eni
emasaxa lexe ngingi ngaxali loxo lexa ialuxu, xe

uasi la ngaxali loxo lexa lelemesou. 16 Tava'u
X0 ngingi loxo lexa ialuxu mo lexa lelemesou
uasi, ia ngingi loxo lexa ialuxu malaxo uasi,
la eni 'ala'alai sou aexingengi uuatu no anaxo.
17 »«Ja ngingi ngavikala lexe. ‘Eni amitema sou
lavuluti. Eni eno'u mimii iouiou mukalu, la
sou eni emasaxau mii vile la uasi’ Ia ngingi
ngalavusou lexe xoluxolungengi ne masumasua
uasi. Ta maula moso ngalavusou lexe ngingi
ngexolu vitanisi mo iengi seleveenu xe paxa-
paxainge uasi. 18 #La sou eni apeletotosinge
lexe ngingi ngalotonu xoulu noxilo ane mielaxu

% 3:15: Rom 12:11 # 3:17: Luk 12:21; 1Ko 4:8 % 3:18: Ais
55:1

no navu mo muxali alavua la sou ngingi ngax-
ali itema sou lavuluti, la sou ngingi ngalotonu
tokolomo kea noxilo mo ngataanu sou utaluxu
vasimenge e paxapaxa'u, la ngamaela uasi. Mo
ngalotonu lamalasile noxilo sou iengi, mo sou
ngamalei. 19 #Ane'i ane eni emasaxai'a, la eni
akaitolone'i mo apuasi'a. La sou xavingengi mo
ngaxiu 'ili'ilixomengi. 20 *Ngamaisou! Eni a
atutulu no aitenga mo apolopolo. Lexe 'ei ane
ulomusilo mo ukisiinu aitenga, la eni a'unalai mo
nexi noxou ta'ani tapita.

21 Noxou anu ane muaulixu 'oto'oto ane ne, la
eni apamatolanu sou nexi noxou taxolu no xavi
muxolu no anu, loxo eni euaulixu 'oto'oto ne

la nexi noxou mamilo texolu no luusou. 22'Ei
ane sangalou, la ulomusou vaikala ane Uleenu

Tavuna muvikalane'i ta mitema noxou Lataua no
anu laixe.”

Luusou no Opo Loxotolo

1 %Anu mulosilo vaivaikala ne mukalu xe eni
emalei, la emaisou aitenga vile mukisi no opo
loxotolo. La eni elomusou itema xolinu loxo
xoolau e muvikalaleli tei muvikala aloxo 'o,
“Natelo mo alosienixu mii ma'ia ane uxali man-
ina ili'i no vaivaikala ane elosine.” 2 %Eni elo-
musou vaivaikala ne mukalusi ka Uleenu Tavuna
mu'ana'ana noxilo, la emaisou itema vile ux-
oxolu no luu no opo loxotolo. 3 #*La vasimolu
ne kaukavuxu loxo lavo'o vevesinu xe lauo-
lavoinu. Xe muloxu lele'e kaukavuxu vevesinu

% 3:19: 1Ko 11:32; Eva 12:6; Pal2:5 ¥ 3:20: Ioa 14:23 ¥ 4:1:

muxixaonu luu ne. 4#*Mo no anu luu itemaxu
vile mo tami'a ne ta tatila itemaxu vile mo tami'a
a mixolu mixixaonu ne la ta tatila itemaxu vile
mo tami'a ixoxolu no anu. Mo ane'i mltokolomo
no anu tokolomo kea xe mitaanu kisivalu mi'oxo
no anu xoulu. S #Ia no luu ane no nixi, la lele'e
ulamilami xe upaupau la luluxu uvalivalixumu.
Xe no talaxu, la telu muxatele tamei ukaakaa.
Anu ta ulee noxou Lataua muxatele tamei. 6 *Mo
no talaxu, la emaisou mii vile loxo laxalasi tox-
oxa'a loxo luaki mulamilami. Mo no nixi no luu
ne, la eni emaisi'a ta mii tami'a mitulu mixixaonu
Iuu ne. Ia ane'i ta mitema, ne ie'i tavu'alo
misevile mutaasou vasime'a, ili'i xe u'uli. 7 Vile
noxi'a ne, anu iou loxo laeoni. Tameisou ne,
iou loxo bulumakau mulu. Tatalusou ne iou
loxo itema xe tami'asou ne, iou loxo nenusu-
luvi uvavava teitexi. 8 #Ta mii tami'a ne, ane'i
vilevilesi vivisi'a muxatele vile, mo ie'i tavu'alo
mutaataasou mukalusi, mo mutaasou vivisi'a
laalaaxu kalumo. Ia no aso xe no 'olovoxo, la
ane'iima'ilasouivikala aloxo 'o uasi. Ivikala lexe,
“Lataua malemalenga mo malemalenga mo
malemalenga.
Anu Tila mo xaviinu musuku misevile.
Anu muxolu tei mo vaimomo 'o xe ili'i la
ulivu une'e.”

9 No mine ta mii ne i'itinu ualasou mo itaxaanu
xe ilemo laixe noxou anu ane muxolu no luu mo
umauli no voxovoxo utotomu mo kaluxu uasi,
10 »]g ta tatila itemaxu vile mo tami'a italoxo
ulu'elai no talaxu itema e uxolu no luu sou
ilotu noxou ane umauli no voxovoxo utotomu

% 4:4: Pal 3:18 ¥ 4:5: Ese 1:13; Sek 4:2; Pal 1:4; 8:5; 11:19;
16:18 % 4:6: Ese 1:5-10,22; 10:14 ¥ 4:8: Ais 6:2-3; Ese 1:18;

mo kaluxu uasi. Ane'i miluvusou kisivalui'a mo
mimulaxu no talaxu, la mivikala aloxo 'o.
11 “Nini Tilasixe xe Lataua noxixe,
nini umomomo sou i'itinu ualasine mo itax-
aneni,
xe i'osasine sou xavi noxine. Xo nini nekoinu
mimii latala mukalusi
mo no anu masaxa noxine la ane'i mixali mo
mixolu.”
5

Kaukavu Ane Mipipinu Xe Sipsip 'Olu

1 Mo itema uxolu no luu ne ia no avo tema,
la eni emaisou kaukavu vile mipipinu muai.
Kaukavu ne, mikaukavunu xalee vile xe xalee
vile mo misakiinu no anu sakisaki muxatele
tamei. 2 Mo eni emaisou angelo vile xavi mis-
evile mu'ava tatila aloxo 'o, “'Ei umomomosou
ululusou sakisaki mo uxavulalanu kaukavu ne?”
3 Ia evile uxolu teitexi no opo loxotolo mo no lia
'o Xe no nano no lia umomomo sou uxavulalanu
kaukavu ne mo umaisou uasi. 4 Eni atatama
x0 ixalisou evile umomomo sou uxavulalanu
kaukavu ne mo umaisou uasi. ° #La vile noxi'a ta
tatila muavuti la muvikalaleli aloxo 'o, “Natama
uasi. Namaisou! Laeoni molu no anu mata Iudasi
mo Anu Deviti uli'u muaulixu Satani. La sou
Anu mumomomosou ululusou sakisaki muxatele
tamei xe uxavulalanu kaukavu ne.”

6 “Anu muvikalaleli mukalu, la eni emaisou
Sipsip 'Olu ututulu no nixi no luu. La ta mii
tami'a ilo'a ta tatila mixixaonu. Sipsip 'Olu ne,
anu loxo mivau mo sikilinu muxatele tamei xe
iou muxatele tamei. Iou muxatele tamei ne,

& 5:1: Ais 29:11; Ese 2:9-10 % 5:5: Tav 49:9; Ais 11:1, 10; Pal

anu ta ulee noxou Lataua muxatele tame1 ane
mipalusi'a milu'e no lia 'o mukalusi. 7 Anu

muavuti la mune'e noxou itema e uxoxolu no
luu ne sou muno'u kaukavu ane m1p1p1nu muai
no avolu tema. & =Anu muno'u mukalu, la
ta mii tami'a ilo'a ta tatila itemaxu vile mo
tami'a mixola'u tava'u sou milotu noxou. Ane'i
vilevilesi mitetelisou susapu xe paku mi'oxo

no anu xoulu ia mii i'elaxu la tuma'u lailaixe
mu'ana'ana no anu. Tuma'u lailaixe ne, anu
lakilaka noxi'a ta mitema noxou Lataua. 9 #La
ane'i milexe lexe vile alavua aloxo 'o,
“Nini nemomomo sou nano'u kaukavu ne mo
nalulusou sakisaki,
X0 nini neuluasi'a mo no anu sialuxene,
la nini neno'u ulusi'a ta mitema noxou
Lataua ane mata noxi'a iouiou
mo vaikalai'la iouiou mo vasime'a
kaukavunu iouiou no xalee xalee tuatuala
mukalusi.
10 =Mo nirlli nesosovosi'a mo mixali ta tatanaanu
tuala
xe ta aili'i sou ixaxai noxou Lataua noxinge.
La sou ane'i isaxila'a ta mitema latala no lia
o ukalusi.”

11 sMilexe mukalu, la emaisi'a ta angelo
tavu'alo mo elomusou xoline'i. Ia itiitisi'a
tavu'alo musuku mo umomomosou ta'itisi'a uasi.
Ane'imixixaonuluuilo'a ta mii tami'a xe ta tatila.
12 La milexe tatila manina aloxo 'o,

“Sipsip '0Olu anu muulua ne,
umomomosou uno'u xavi mo lavuluti mo
lavulavu noxou Lataua
X0 Anu xaviinu.

% 5:8: Lex 141:2; Pal 8:3-4 *¥ 5:9: Lex 33:3; 40:3; 96:1; 98:1

Xe nenge tataxaanu mo ta'iti ualasou mo
ta'osasou.”

13 Mo elomusi'a ta mimii latala mukalusi no
opo loxotolo mo no lia 'o mo no laaxu lia mo no
luaki milexe. Ane'i latala mukalusi mixolu no
anu ne, milexe aloxo 'o.

“Itema ane muxolu no luu mo Sipsip 'Olu ne,
nenge ta'osasi'a mo ta tataxane'i
xXe ta'itinu uala31 a No vOX0oVvoxXo utotomu mo
kaluxu uasi,
X0 ane'i xavme'i sou isaxila'u mimii latala
ukalusi.”

14 Ane'i milexe mukalu, la ta mii tami'a
mivikala lexe “Manina,” xe ta tatila mixola'u
tava'a sou milotu noxi'a.

6

Sakisaki

1 oMo eni emaisou Sipsip 'Olu mululusou sak-
isaki vile no anu sakisaki muxatele tamei. La
eni elomusou vile noxi'a ta mii tami'a ne mu-
vikalaleli la xolinu loxo lele'e upau la luluxu.
Muvikala aloxo 'o, “Nane'e.” 2 =Eni emalei la
oosi kea vile a ututulu no talaxo. Itema ane
muxolu no oosi lataanu ne, mutetelisou pasiko
mo milosou kisivalu. La anu muiave mulai loxo
itemma muuliuli no anu 'oto'oto.

3Xe no mine anu mululusou sakisaki tameisou,
la eni elomusou tameisou noxi'a ta mii tami'a
ne muvikala aloxo, “Nane'e.” 4 La oosi vile ane
lauolauoinu_loxo navu ututulu no talaxo La
itemma muxolu no latanu oosi ne, ane'i milosou
Xavi sou uxexeenu opo se'isisi noxi'a ta mitema

% 6:1: Pal4:6;5:1 % 6:2: Sek1:8;6:1-6

no lia 'o ukalusi mo sou ane'i ive'a ngatongato'o
isoisoli Ane'i milosou viso vile tatila.

> Xe no mine anu mululusou sakisaki tatalusou
la eni elomusou tatalu sou noxi'a ta mii tami'a
ne muvikala aloxo 'o, “Nane'e.” Eni emalei, la
oosi vile ane muxusi a ututulu no talaxo. Itema
ane muxolu no oosi latanu ne, mutetelisou mii
sou itilovosou no avolu. ¢ La eni elomusou mii
vile xXolinu loxo itema no taiine'i ta mii tami'a
ne. La anu muvikala aloxo 'o, “Uiti ngiaxu Lita

vile® umomomo no anu Denaliaf vile. Xe bali
ngiaxu Lita tatalu umomomo no anu Denalia
vile. Ia nga'oxo masuanu ueli ilou uaini uasi. Ia
ngasaxila'u uulusou laixe.”

7 Xe no mine anu mululusou sakisaki
tami'asou, la eni elomusou kaluxusou noxi'a
ta mii tami'a ne muvikala aloxo 'o, “Nane'e.”
8 »Eni emalei, la oosi vile ane kuakuala a ututulu
no talaxo. Itema ane muxolu no oosi latanu
ne, ualasou lexe soli. La tualasi'a ta mitema
misoisoli muxolu 'alai noxou. Ia Lataua mulosi'a
xavi sou ive'ave'a ta mitema no lia 'o no xalee
tami'asou. Ive'ave'a no anu viso mo kaetoto xe
pipiena masumasua. Mo ta mimii ta vova no lia
o ive'ave'a.

9Xe no mine anu mululusou sakisaki ta'uvesou,
la eni emaisi'a ta mitema e mive'ave'a uleene'i
no valovalo laaxu. Ane'i mive'ave'a X0 ane'i
mimulinu vaivaikala noxou Lataua xe mimuxa-
muxaxu tane'i noxou Iesu mulai mutalo no mine
misoisoli. 10 La ane'i mi'ava tatila aloxo 'o, “Nini
Tila e usaxilaixe mo ninisisi Lataua noxixe xe

* 6:6: Litavile neloxo Kilo vile no 'alalaisi. T 6:6: Denalia vile
noxi'a ta Romu ane anu uulu sou itema vile uno'u sou muxaxai no
anu no voxo vile lololi no xai ane lingamo. % 6:8: Iel 15:1-3;
Ese 5:12,17; 14:21

nini itema sou kalavoi uasi. Nexi taxolu voxo
ta'el, la sou nini natulusi'a ta mitema ixolu no
lia no anu vaivaikala mo nakolinu sialunexe?”
1sLa anu mulosi'a tokolomo kea vilevilesi mo
muvikalane'i lexe, “Ngaxolu maxuvee sevile 'o,
mo ngaxomaie'li ta mitema sou xaixai vitanisi
noxilo ane ane'i ta vivinge noxou lesu mo ive'a
isoisoli 'o loxo ane'i mi'oxonu noxinge. Lexe
itiitisi'a umomomo ukalu, la sou eni akolinu.”

12 5Xe no mine anu mululusou sakisaki mux-
atelevilesou xe eni emalei, laliua toxoxa'a mux-
ali. La aso muxali suinu loxo tokolomo vile
muximuxi mi'oxonu no anu mee laxusou mo
so'io muxali lauolauoinu loxo sialu. 13 *Mo ta
oto teitexi no loxotolo milapalapau milu'e no lia
loxo atume toxoxa'a u'elesou ovu lovo ngangin-
gangisou la ulapalapau ulai no lia. 14%*Xe loxotolo
tasiauxu loxo mipipinu kaukavu, la laxalaxa'ilu
ilou la'ola'olu no luaki mivulasou tanixa'a.

15 «Mimii ne muxali, la ta tatanaanu tuatuala
mukalusi ilo'a ta 'ili'ili'a mo ta tatila sou xaixai
noxi'a ta mitema sou 'oto'oto mo ta mitema sou
lavuluti mo ta mitema xavixavine'i mo ta mitema
sou xaixai vitanisi ilo'a ta mitema ane ane'i me'a
isaxila'a mukalusi no lia 'o ne, milai mitalume
no taxataxa mo no lavo'o laalaaxu. 16 #La ane'i
mi'ava mulai no laxalaxa'ilu mo lavolavo'o lexe,
“Ngalapau ulu'e mo ngatalumeiou iexi noxou ane

ane muxolu no luu mo sou umaisixe uasi mo no
anu la'ia noxou Sipsip 'Olu. 17 #Xo voxo toxoxa'a
sou la'ia noxi'a ilou a muxali 'o 1a 'ei umomomo
sou utuluxu?”

% 6:11: Pal7:9,13;19:14 * 6:12: Mat 24:29; Apo 2:20; Pal 8:12;

7

Lataua Musosovosi'a ta Isilaeli 144,000
1 “Anu mululusou saklsakl muxatele vile

mukalu, la eni emaisi'a ta angelo tami'a

mitulutulu no xalee lia kusikusinou tami'a. Ane'i

mitulutulu sou mitaluxu atume iou tami'a, la

uilisou lia mo luaki xe ovuovu uasi. 2 Mo eni

emaisou angelo vile molu no xalee ane aso utelo

no anu unene'e la mutetelisou S0SQV0 noxou

Lataua ane umauli. Anu mune'e la mu'ava

toxoxa'a mulai noxi'a ta angelo tami'a e Lataua

mulosi'a xavi sou i'oxo masuanu lia ilou luaki.

3xAloxo 'o, “Ngingi ngaxolu 'o, mo nenge nenge'a

tateinu sosovo no 'alaie'i ta mitema sou xaixai

vitanisi noxou Lataua noxinge tei 'o. Xe ukalu,

la sou ngingi nga'oxo masuanu lia ilou luaki

mo ovuovu.” 4<=Mu'ava aloxo ne mukalu, la eni

elomusou itiitisi'a ane'i ane mino'u sosovo ne

muxaliloxo 144,000 no anu mata noxi'a ta Isilaeli

mukalusi.

5 Mata noxou Iudasi mino'u sosovo itiitisi'a

muxali loxo 12,000.

Mo mata noxou Lubeni 12,000 mo mata noxou
Gado 12,000.

6 Mo mata noxou Aseli 12,000 mo mata noxou
Napitali 12,000

mo mata noxou Manase 12,000

7mo mata noxou Simeoni 12,000 mo mata noxou
Levi 12,000

mo mata noxou Isikali 12,000

8 mo mata noxou Sevuloni 12,000 mo mata noxou
Iosepu 12,000

Xe mata noxou Beniamini 12,000.

% 7:1: 1el49:36; Tan7:2 ¥ 7:3: Ese 9:4,6;Pal9:4 * 7:4: Pal

Ta Mitema Tavu'alo Mitaanu Tokolomo Kea

9 Eni emaisou itiitisi'a ta Isilaeli mukalu xe
emalei la, emaisi'a ta mitema tavu'alo manina
umomomo Ssou taitisi'a uasi ane mata noxi'a
iouiou mo vasime'a kaukavuxu iouiou mo
vaikalai'a iouiou no xalexalee tuatuala mukalusi.
Ane'i mitutulu no talaxa'a itema muxolu no luu
ne ilou Sipsip 'Olu, la mitaanu tokolomo kea
mulalusi xe mitetelisou xoolou volovoloxu no
avo'a. 10,9 ane'i mi'ava tatila aloxo 'o,

“Lataua noxinge ane muxolu no luu ilou Sipsip
'0Olu upamaulinenge.”

11 Ane'i mi'ava tatila aloxo ne, la ta angelo ane
mitulu mixixaone'i itema muxolu no luu ilo'a
ta tatila mo ta mii tami'a milapau milu'elai no
talaxo itema muxolu no luu ne sou milotu noxou
Lataua. 12 #Ia mivikala aloxo 'o,

“Manina lexe nenge ta'osasou Lataua noxinge mo
ta'itinu ualasou
mo talemolu laixe noxou Xe ta taxanu no
voxovoxo utotomu mo kaluxu uasi.
Xo anu itema sou lavulavu mo xavi noxou ne
xaviinu misevile.
Manina.”

13 La vile noxi'a ta tatila mutali'isilo aloxo
o, “Ane'i ta 'ei e mitaanu tokolomo kea mo
me'a ne'ei?” 14 ©La ekolinu aloxo 'o, “Tila, nini
nelavusi'a.” La anu muvikala lexe, “Ane'i ta
mitema ne, ane'i miuvaulixu tu'utu'umaxu toxo-
toxoxa'a la mi'uinu tokolomoi'a no anu 51a1uxu
Sipsip 'Olu la muxali kea. 15 La sou ane'i milai
mixolu no luu talaxu Lataua sou ixaxai noxou
no taasou no aso Xe no 'olovoxo La itema ane
muxolu no luu ne uxolu noxi'a. 16 ¢La ane'i

% 7:10: Pal 5:6-7 ¥ 7:12: Pal5:12 ¥ 7:14: Tan 12:1; Mat

isolixa'a mo isoliu lexa la uasi. Mo aso umomomo
sou uve'a mo ialuxa'a la uasi. 17 *Xo Sipsip 'Olu

e muxolu no nixi no lyu ne anu usaxila'a loxo
itema sou usaxila'a ta sipsip mo anu uolene'i ilai

no lexa sou mauli iou. Xe Lataua uiasou ie'i
lexaxu.”

8

Sakisaki Muxatele Tameisou

1 Xe no mine Sipsip '0Olu mululusou sakisaki
muxatele tameisou, la teitexi no opo loxotolo ne
tani mukii maxuvee sevele.

2 La eni emaisi'a ta angelo muxatele tamei
mitulu no talaxu Lataua. Ane'i mitulu mukalu,
la anu mulosi'a xoolau muxatele tamei.

3 %Xe eni emalei, la angelo vile la muno'u mii
e tuma'u lailaixe vexasou mi'oxo no anu xoulu
mune'e mutulu no anu valovalo. La Lataua
mulosou mii tuma'u lailaixe tavu'alo manina sou
u'elaxu ulai noxou ilou lakilaka noxi'a ta mitema
noxou no anu valovalo e mi'oxonu no anu xoulu
mutulu no talaxu itema muxolu no luu. 4 No
avolu angelo ne, la mii tuma'u lailaixe iauxuxu
ilou lakilaka noxi'a ta mitema noxou Lataua
mutelai noxou Lataua. >#La angelo muno'u navu
no valovalo ne sou mutaa mu'una no anu mii
tuma'u lailaixe vexasou la mu'ana'ana. Mukalu,
la anu muno'u sou muleanu mulu'e no lia 'o.

La lele'e ulamilami mo luluxu uvalivalixumu xe
laliua ukunikuni.

Xoolau

6 Angelo mu'oxonu mimii ne mukalu, la ta an-
gelo muxatele tamei e mite-telisou xoolau mux-
atele tamei ne 'alai sou itaunu. 7 #Angelo vile
noxi'a mutaunu xoolau noxou, la aesi lavolavonu
mo navu mupita ilou sialu muxali mulapalapau

mulu'e no lia 'o. La sou ta mitema mo ovuovu
no anu xalee tatalusou lia 'o mo ia'eia'e latala
mukalusi mu'ela.

8 Xe angelo tameisou noxi'a mutaunu xoolau
noxou, la mii vile loxo laxa'ilu toxoxa'a u'e'ela ia
meleanu mulu'elai no luaki. La xalee tatalusou
luaki sialu mukalusi. 9 Mo ta mimii no luaki
xalee tatalusi'a misoisoli xe xalee tatalusi'a lasipi

tavu'alo ne mumamumamulo mukalu.

10 Xe angelo tatalusou noxi'a mutaunu xoolau
noxou, la oto tatila vile u'e'ela loxo telu molu tei-
texi no loxotolo mulapau mulu'e no xalee tatalu-
sou lexalexa mo pupupulu. 11#0Oto ne ulasou lexe
sixula. La sou xalee tatalusou lexalexa ne muxali
sixula mukalusi xe ta mitema tavu'alo miiexu la
misoisoli.

125Xe angelo tami'asou noxi'a mutaunu xoolau
noxou, la xalee tatalusou aso ilou so'io mo ta

oto ne mivau la muxali isivoxo. La sou xalee
tatalusou aso ilou 'olovoxo ne lamanasou uasi.

13 Xe eni emalei, la emaisou suluvi nenu
vile uvavava teitexi nonixi manina mo elomusou
u'ava'ava tatila aloxo 'o, “Tu'utu'umaxu uxali
manina noxinge ngingi ane ngaxolu no lia ne.
Xo 'ala'alaisou ta angelo tatalu e itaunu xoolau
noxi'a uao itaunu.”

% 8:7:  Mul 9:23-26; Ese 38:22; Ioe 2:30  * 8:11: Iel 9:15

1%Xe angelo ta'uvesou noxi'a mutaunu xoolau
noxou, la eni emaisou oto vile molu teitexi no
loxotolo mulapau mulu'e no lia. Anu mulu'e,
la milosou siliko sou ukisiinu aitenga sou taxa
e kaluxu uasi. 2 ¢Ia no mine anu mukisiinu, la
navu umuxu muuatu no anu loxo itauxu saavu
toxoxa'a. La umuxu isivoxoxu mutaasou aso ilou
loxotolo. 3 La ta musia'e ta taula mixali no anu
navu umuxu ne, la xavine'i loxo ta tanga sou
milu'e no lia 'o. 4 #La mivikalane'i lexe umo-
momo sou i'oXo masuanu ia'eia'e ilou sesesee
mo ovuovu no lia 'o uasi, ia imaisi'a ta mitema
ane sosovo noxou Lataua uxolu no 'alaie'i uasi
la ikasi'asi. S5 Ane'i milosi'a xavi sou ive'ave'a
isoisoli uasi, ia ilosi'a navunavusi so'io ta'uve.
Xe navunavu ane ane'i ixamulinu ne, anu loxo
tanga uvenge la taxamulinu. ¢ ®No nano no voxo
ane ne, la ta mitema ikakamuli solixa'a, ia isoli
a loxovaa? Mo ane'i imasaxa lexe isoli, ia soli
u'ume'a ulai.

7 %Ja ta taula ne, ie'i loxo ta oosi sou 'oto'oto.
Mo no kisikisi'a, la mitaataa loxo kisivalu mi'oxo
no anu xoulu, xe ie'i loxo ta mitema. 8 *Laxusi'a
ne loxo ta sema laxusi'a xe anaxa'a loxo laeoni
anaxu. 2 ®Xe no anu tokolomoi'a, la mii sou
siovesou lutune'i mi'oxonu no_ anu aeni xe
vivisi'a luluxu loxo ta oosi mo Kkarisi tavu'alo
ipasipaa iiave souilaii'oto. 19Xe ane'i xela'a loxo
tanga e utuvanenge no anu, la xavi no anu xela'a
ne umomomo sou ulosi'a ta mitema navunavu
uxolu so'io ta'uve. 11 Xe ane'i tilasi'a kalumo, tila
ne anu angelo sou taxa e kaluxu uasi. Ualasou no

% 9:1: Pal 20:1 ¥ 9:2: Tav 19:28; Mul 10:12-15; Ioe 2:2, 10

anu Evalaio la ilemolu lexe Abadoni xe no anu
vaikala noxi'a ta Xiliki la ilemolu lexe Apolioni.

12 La tu'utu'umaxu vile a mukalu ne. Ia ta
tamei la a uxali uao.

13 Xe angelo muxatele vilesou noxi'a mitaunu
xoolau noxou, la eni elomusou 'ava vile muxali
no anu sikilinu tami'a utulu no anu valovalo ia
mi'oxonu no anu xoulu no talaxu Lataua. 14 Anu
muvikalanu angelo muxatele vilesou noxi'a e
utetelisou xoolau ne aloxo 'o, “Nalulusi'a ta an-
gelo tami'a e misakisakine'i mixolu no lexa tila
ne ualasou lexe no anu si Iuplatesi.” 15 La sou ta
angelo tami'a e mixolu miloo sou aso ngiou ilou
VvOX0 mo so'io Xe tauu ie ane Lataua MUusosovosou
sou ilulusi'a. Lataua ululusi'a sou ilai ive'ave'a
xalee tatalusi'a ta mitema isoisoli. 16 La eni
elomusou itiitisi'a ta mitema sou 'oto'oto mixolu
no latane'i ta 0osi mumomomo loxo 200 milioni.

17 Xe no malemalei noxilo loxo aipiepiena,
la eni emaisi'a ta mitema sou 'oto'oto mixolu
no latane'i ta oosi aloxo 'o. Ane'i tokolomoi'a
ne, mii sou siovesou lutune'i vile vilesi muxolu
no lutune'i. Ia mii sou siovesou lutune'i ne,
kaukavuxu lauolauoinu manina loxo navu mo
'ela'ela manina xe kuakuala loxo taupea. Mo ta
00si ne, kisi'a loxo ta laeoni ia navu ilou umuxu
mo taupea ialuxu ulaa no anaanaxa'a. 18 La
ane'i mive'ave'a xalee tatalusi'a ta mitema no
anu mii masumasua tatalu ane navu ilou umuxu
mo taupea ialuxu ulaa no anaanaxa'a. 19 Ta oosi
ne, xavine'i muxolu no anaxa'a ilou xela'a mo
xela'a iaulu xe kisou a uxolu no anu. La ane'i
1'oxonu masuane'l ta mitema no anu.

9:11: Ualasou laaxu ne lexe itema sou umamulo mimii.

20 »Ja ta mitema ane isoisoli no anu mii ma-
sumasua tatalu uasi ne, ixiunu tumali'a no anu
mii ma'ia ane ane'i mi'oxonu no avo'a uasi. Ane'i
ikalu no anu 'ilixo sou ilolotu noxi'a ta ulee
masumasua sou kalakalavoi ilo'a ta mimii ane
mipuine'i no anu xoulu ilou siliva mo barasi xe
lavo'o ilou ovu uasi. Ane'i ta mimii ne, ilavusou
1mama1e1 mo ilolomu xe imuamua'i uasi. 21 Mo
ane'i ixiunu tumali'a no anu 'ilixo sou ive'a ta
mitema isoisoli mo 'ilixo sou saasaa iouiou mo
lli'ilixo masumasua iouiou sou vote'i xe 'ilixo
sou pakali uasi.

10

Angelo Xe Kaukavu Vile Kitu'a Mipipinu

1Mo eni emaisou angelo vile la xaviinu musuku
molu teitexi no opo loxotolo mulu'e. Anu mulu'e
la tamuxala mutaasou vasimolu mukalusi mo
muloxu lele'e muxolu no kisou mo iou loxo aso
xe tava'u loxo atola navu u'ani'ani no anu. 2 Mo
anu mutetelisou kaukavu vile kitu'a mipipinu
muxavutala muai no avolu. Anu mutulusou
tava'u tema no luaki xe tava'u ae mutulusou no
lia. 3 Anu mutulu mukalu, la muunga toxoxa'a
loxo laeoni. No mine anu muunga, la lele'e
muxatele tamei mukululu sou muvikala. 4 *Xe
no mine lele'e muxatele tamei muvikala, la eni
sou lexe asoko'u akaukavunu mii ma'ia ane eni
elomusou ne. La ua, eni elomusou 'ava vile
molu teitexi no opo loxotolo mulu'e noxilo aloxo
'o, “Napala'alixu mo nakaukavunu vaikala ane
lele'e muxatele tamei mulemolu uasi.”

% 9:20: Lex 115:4-7; 135:15-18; Tan 5:23; Pal 16:9, 11 ¥ 10:4:

> %La angelo e eni emaisou tava'u vile mutulu

no luaki xe vile no lia mutolosou avolu tema
mulai teitexi no opo loxotolo, 6 sou musosovo lexe

manina teitexi noxou anu ane umauli utotomu
mo kaluxu uasi mo mukoinu loxotolo ilou lia
mo luaki ilo'a ta mimii mixolu no anu. Xe
mukalu, la muvikala lexe, “Lataua uvoovoxo la
uasi! 7 #la no mine angelo muxatele tameisou
noxi'a utaunu xoolau noxou, la mii ma'ia noxou
Lataua e mutalume ne, uxali lamana ukalusi
aloxo anu muvikalane'i ta mitema sou xaixai
vitanisi noxou ane ta mitema sou palomatana.”

8 Anu muvikala aloxo ne mukalu, la 'ava e
eni elomusou tei molu teitexi no opo loxotolo
mulu'e noxilo la muvikalaleli la aloxo 'o “Nalai
mo nano'u kaukavu mipipinu ane muxavulala
uai no avolu angelo e tava'u vile mutulu no luaki
xXe vile no lia 'ole.”

9 %La sou eni elai noxou angelo ne sou lexe
ulosilo kaukavu kitu'a ane mipipinu. La anu
muvikalaleli aloxo 'o “Nano'u mo na'ou. Na'ou,
la tu'axu no anaxene loxo unuxu ia sixula no
oponeni.” 10La eni elai eno'u kaukavu kitu'a mip-
ipinu noxou angelo avolu la e'ou. La tu'axu no
anaxo loxo unuxu ia sixula no opoleli. 11 La anu
muvikalaleli lexe, “Nini nalai mo napalomatane'i
no anu mii ma'ia uxali ili'i noxi'a ta mitema
tavu'alo ane mixolu no tuatuala mo, vaivaikalai'a
iouiou xe ta tatanaanu tuala.”

11

Ta Mitema Tamei Mipalomatananu

% 10:5: Lap 32:40; Tan 12:7 < 10:7: Amo 3:7 % 10:9: Ese

1 «Angelo muvikalaleli aloxo ne mukalu, la
milosilo lukae mautunu vile loxo vilaxo sou
itilovosou mimii no anu. La mivikalaleli lexe,
“Nalai mo natilovosou tani tila noxou Lataua mo
valovalosou xe naitisi'a ta mitema ane ilotu no
anu. 2%Ia ieni uvaxau mo natilovosou taiinu ane
muxolu no ale no tani tila noxou Lataua uasi, xo
taiinu ane ne milosi'a ta asila. La ane'i imaapita-
sou tuala tila noxou Lataua so'io itemaxu tamei
mo tamei. 3Ia eni apelemasaxane'i ta mitema
tamel sou ipalomatana no anu vaikala noxilo
voxo 1260. Ane'i ilou itokolomoxu tokolomosou
tama.” 4 =Ane'i ilou ane ovu olivu tamei xe
mii sou itulusou telu no anu tamei e ututulu no
talaxu. Lataua anu tila sou usaxila'a ta mitema
no lia 'o mukalusi. > #Ia lexe evile utovosou
u'oxo masuane'i, la navu ulaa no anaxa'a sou
u'elaxa'a ta uluai'a. La sou 'ei ane umasaxa
u'oxo masuane'i, la anu usolisi. 6 *La sou anel'i ta
mitema tamei ne Lataua ulosi'a xavi sou itatusou
loxotolo la la'iua usili uasi no mine ane'i ilou
ipalomatana no anu vaikala noxou. Mo ulosi'a
xXavi sou ixiunu lexa uxali sialu xe ipuapuasi'a

ta mitema no lia 'o ukalusi no anu tu'utu'umaxu
iouiou alaxu tavu'alo no 'a masaxa noxi'a.

7%Xe no mine ane'i ilou ipalomatana no anu
vaikala noxou Lataua ukalu, la mii vova e uxolu
no taxa ane kaluxu uasi ne ulaa uuatusou ilo'a
i'oto. Ilo'a i'oto la anu xavnnu musuku la uve'a
ilou isoisoli. 8 ®La vasime'a ilou usu'anu uai
no vote'i no tuala tila itovola'inu lexe Sodomu
ilee Aixiputo. No anu tuala tila ane ne, la ane'i

% 11:1: Ese40:3;Sek2:1-2 % 11:2: Luk21:24;Pal13:5 * 11:4:

mililixu Tila noxi'a ilou no ovu valautu ane. °La
ta mitema ane vasime'a kaukavunu iouiou mo
mata iouiou mo Valvalkalal'a iouiou no Xalexalee
tuatuala mukalusi me e imamaisou vasime'asi
voxo tatalu mo pa'usou, ia imasaxa sou ino'u
mo i'asixu uasi. 10 Mo ane'i ane ixoxolu no
lia 'o i'osasi'a la isovai'a mimii ngatongato'o.
Xo ta mitema sou palomatana tamei milosi'a

tu'utu'umaxu ne misoisoli.

11%Ja voxo tatalu xe pa'usou mukalu, la tauuxu
Lataua sou mauli mu'una noxi'a ilou, la ilou mit-
ulu. Ane'i mimaisi'a ilou aloxo ne, la mimama'u
manina misevile. 12 #Ane!'i ilou mitulu mukalu,
la milomusou 'ava toxoxa'a molu teitexi no opo
loxotolo mulu'e noxi'a ilou aloxo 'o, “Ngongou
ngatelo.” La ane'i ilou mitelai no anu tamuxala,
ia ta uluai'a mitulu mimaisi'a ilousi.

13 *No mine ane'i ilou mitelaisi ka laliua tox-
oxa'a manina mukunikuni, la xalee mavulovex-
asou tuala tila ne mumamulo Xe ta mitema
itiitisi'a muxali loxo 7,000 misoisoli no anu. Ia
ane'l ane isoisoli uasi ne mimama'u la mi'itinu
Lataua uxolu no opo loxotolo ualasou.

14 sLa tu'utu'umaxu tameisou a mukalu ne. Ia
tatalusou a 'ala'alaisi sou uxali.

Xoolau Muxatele Tameisou
15 »Xe angelo muxatele tameisou noxi'a mu-
taunu xoolau noxou, la 'ava tavu'alo toxotox-
oxa'a molu teitexi no opo loxotolo mivikala aloxo
IO,
“Ta mitema no tuatuala mukalusi no lia 'o ne,
mixali Tilasinge ta na'u mo Kalisito noxou.

% 11:11: Ese 37:5,10 % 11:12: 2Ta2:11 # 11:13: Pal 6:12;

La Anu usaxila'a no voxovoxo utotomu mo
kaluxu uasi.” _ . )

16 La ta tatila itemaxu vile mo tami'a e mixolu

no luusi'a no talaxu Lataua ne, mitangatulu

mulu'elai no lia sou milotu noxou, 17 ia mivikala
aloxo 'o,
“Nini Tlla mo Lataua xavineni musuku misevile
nemauli tei
mo nemauli vaimomo 'o.
Nexi talemolu laixe ulai noxine, Xo nini xavi-
neni musuku
la sou nini nasaxila'a ta mitema no lia 'o.
18 ¢.a ane'i ta mitema no lia 'o la'iaxa'a.
Ia voxosou la'ia noxine a muxali.
La nini natulusi'a ta mitema misoisoli no anu
vaivaikala
sou nalosi'a lakolisou xaixai noxi'a ane'i ane
ta mitema sou xaixai vitanisi
ane mipalomatana no anu vaikala noxine
ilo'a ta mltema noxine
mo ane'i ane ino'u uala tila uasi xe ane'i ane
mino'u uala tila la m1toxonen1
Mo nakalusi'a ane'i ane mi'oxo masuane'i ta
mitema.”

19 «Ane'i mivikala aloxo ne mukalu, la tani tila
noxou Lataua teitexi no opo loxotolo mukisi. La
eni emaisou lavokisi sou vaikala noxou Lataua
ane musakii no anu no nano no taasou lalotu
noxou Lataua. Mo emaisou lele'e ulamilami mo
upaupau la luluxu uvalivalixumu. Mo laliua
ukunikuni xe aesi lavolavo'o toxotoxoxa'a ula-
palapau.

12

Sema Ilou Iaulu Toxoxa'a

1 Mo sosovo vile toxoxa'a muxali no opo lox-
otolo ne aloxo 'o. Sema vile mitokolomo no
anu aso xe so'io no laaxu tava'e mo kisivalu xe
ta oto mavulovexa mo mulelia tamei mixolu no
anu kisie. 2®Ane opoone mo voxo sou lavulo'o
mune'e 'alai, la miungaunga xo mixamuli navu-
navu toxoxa'a. 3 *Mo sosovo vile la muxali no
opo loxotolo la aloxo 'o. Iaulu vile toxoxa'a ia
lauolauoinu mo kisou muxatele tamei mo sikil-
isou mavulovexa xe kisivaluxu muxatele tamei
muxolu no kisou. 4 #*La anu muvali xela'u, la
xalee tatalusi'a ta oto no loxotolo milapalapau
milu'e no lia. Ia anu muavuti la mulai mutulu
no talaxe sema 'ala'alai sou ivo'o sou lexe ane
ivo'onu keakea ne la anu u'ou. 3> #Ia sema ne
mivo'o, la 'ilie mulu. Anu sou usaxila'a ta mitema
no lia ukalu31 no anu Vllaxoxu mi'oxonu no anu
aeni. La no mine ane mivo'onusi ka mitokinu
mulai noxou Lataua sou muxolu no luusou. 61Ia
sema ne, mi'ume milai mixolu no xalee lia vi-
tanisi. Xalee lia ane ne, Lataua mulalaxiinu sou
ane ilai ixolu no anu mo anu usaxila'e voxo 1,260.

7%]a teitexi no opo loxotolo, la 'oto'oto toxoxa'a
muxali no taiine'i Mikaeli ilo'a ta angelo noxou
xe iaulu toxoxa'a ilo'a ta angelo noxou. 8Ia anu
xXaviinu uasi, la mi'umesou tualasi'a teitexi no
opo loxotolo. 9 #La iaulu toxoxa'a ilo'a ta angelo
noxou ne, mileane'li milu'e no lia 'o. La sou
anu uxovulaulaulixa'a ta mitema latala mukalusi

no lia 'o. Anu sinana veveeni muxolu tatei ne
ilemolu lexe ulee masua xe Satani.

10 ¢La eni elomusou 'ava toxoxa'a molu teitexi

% 12:2: Mai4:10 % 12:3: Tan7:7 % 12:4: Tan8:10 % 12:5:

no opo loxotolo aloxo 'o,
“vaimomo 'o, voxo sou pamauli mo xavi mo
saxisaxila'u noxou Lataua noxinge.
Xe xavi noxou Kalisito noxou a muxali.
Xo itema sou ukaitolone'i ta vivinge noxou
Iesu no iou Lataua
no aso xe no 'olovoxo ne, mileanu mulu'e.
11Ta ane'i mitaloxolixu no anu sialuxu Sipsip '0Olu
mo no anu vaikala noxou Lataua ane ane'i
mia'aloxu.
Mo ane'i ixavutala no anu maulixa'a malaxo
uasi
mo 1|'ume uasi ulai utalo no mine soli uxal-
isi'a.
12 Aloxo ne, la sou ngingi ane ngexolu no opo
loxotolo ne nga'osa!
Ia tu'umaxu ulai noxi'a ane'i ane mixolu no
lia mo no luaki,
X0 ulee masua mulu'elai noxinge.
Anu maasi, la la'iaxu misevile xo anu
mulavusou lexe voxo noxou asou ukalu.”
13 T,a sou no mine anu mulavusou lexe ane'i
mileanu mulu'e no lia, la anu mumulimuline
sema e mivo'onu keakea mulu sou lexe uvee.
14 I3 sema ne, milosie suluvi nenu toxoxa'a
vivisou tamei sou lexe ane ivava no anu la ilai
ixolu no xalee lia vitanisi ane Lataua mulalaxi-
inu. Ane ilai ixolu ne no Anu usaxilae, umomomo
loxo tauu ie tatalu mo so'io muxatele vilesi,
mo sou ane ixolu va'axu noxou sinana veveeni
ne. 15 Joxe anu iaulu toxoxa'a ne muavuti la
mu'exinu lexa mulaa no anaxu loxo lexa mu'ani
sou lexe utavulene sema ne ulailixe. 16 Ia lialia
musu'uline sema ne la mu a'a sou mumalukusou
lexa e iaulu toxoxa'a mu'exinu ne mu'una no lia

tanu mukalusi. 17-18 *Anu mumaisou aloxo ne la
la'iaxuie sema ne mlsevﬂe la sou anu muavuti
la mulutu sou mulai u'oto noxie sema ne ta
lili'ilie ilo'a ta minemine. Ane'i ane milomuxu
mo mimulimulinu lapuloto noxou Lataua mo
mimuxaxu tane'i no anu vaikala manina noxou
Iesul._ La anu iaulu toxoxa'a mulai mutulu no
tasi'i.

13

Ta Mimii ta Vova Tamei

1 %Joxe, eni emaisou mimii ne mukalu xe
emalei, la emaisou mi vova vile muxali muatu
no luaki. Anu kisou muxatele ta tamei mo sikil-
inu mavulovexa xe kisivalu mavulovexa muxolu
teitexi no anu sikiliu 'ole. Mo kaukavu muxolu
no kisou vilevilesi. Kaukavu ne anu vaivaikala
masumasua sou_Latauasi. 2 Mo eni emaisou
mi vova ne, iou loxo pusi vova toxoxa'a (ta mii
kea ilemolu lexe leopard) mo tava'u loxo mii
vile ilemolu lexe bea xe anaxu loxo laeoni. Anu
muatu la iaulu toxoxa'a ne mulosou xavi mo
mulosou puloulou noxou xe xavi tatila sou anu
uxaxai loxo anu. 3 *No anu kisou muxatele
tamei 'ole la vile iou loxo mivau musoli mo
Xavaxavanu xe velavelamolusi ia muvesa. Xe ta
mitema tavu'alo mimaisou aloxo ne la mikuluke,
la mimulinu mukalusi. 4 Mo ane'i tavu'alo mllotu
noxou iaulu toxoxa'a ne xo anu mulosou mii vova
ne xavi tatila, la ta mitema milotu noxou kalumo,
la ivivikala lexe “'Ena'ei anu aloxo mii vova ne'?
Mo 'ena'ei umomomo sou u'oto noxou?”

> #La anu mii vova ne mipelemasaxanu sou

utilatila anaxu mo uvivikala sou Lataua masuma-
sua. Anu muno'u xXavi ne sou uxaxai umomomo
loxo so'io itemaxu ta tamei mo ta tamei (42).
6 Aloxo ne la sou anu utilatila anaxu mo uvivikala
sou Lataua masumasua mo ualasou mo taasou
e anu uxoxolu no anu xe ane i mixolu teitexi
no opo loxotolo kalumo. 7 ®*Mo anu mipele-

masaxanu kalumo sou u'oto noxi'a ta mltema
noxou Lataua la ua'ulixa'a. Mo anu muno'u xavi
sou usaxila'a ta mitema vasime'a kaukavuxunu
iouiou mo matamata iouiou mo vaikalai'a iouiou
xe xalexalee tuatuala no lia 'o ukalusi. 8 #La
ta mitema tavu'alo e mixolu mimauli no lia 'o
ukalusi e tei no mine Lataua musokou mukoinu
mimii la, ukaukavunu ualasi'a uai uasi no nano
no anu lavuku sou mauli noxou Sipsip 'Olu e

mivau ne ane'i ilotu noxou mii vova ne. 9 'Ei
ane sangalou la ulomusou vaikala ane 'o laixe.

10%]exe 'ei ane sou imulaxu no taasou navunavu,
la anu umulaxu ulaisi, mo 'ei ane sou ivau usoli
no anu laviso la anu ivau usoli no anu laviso. La
sou lexe mimii ane 'o uxali la ta mitema noxou
Lataua itulu pekia'u no anu muxamuxaxu tane'i.

11 Joxe eni emaisou mimii ane ne mukalu la
emaisou mii vova vile la muxali mutelo no lia.
Mii vova ne sikilinu ta tamei mutulu no kisou
loxo Sipsip '0Olu mo uvivikala loxo iaulu toxoxa'a.

12 Anu mii vova ne muxali la muno'u tanixu
mii vova tei sou muxaxai no anu xavi noxou.
La mu'oxonu lia mo ta mimii mixolu no lia 'o
milotu noxou mii vova e iou loxo mivau musoli
mo xavaxavanu xe velavelamolusi ia muvesa ne.

% 13:5: Tan7:8,25;11:36; Pal11:2 % 13:7: Pal11:7 ¥ 13:8:

13 %1,3 mu'oxonu sosovo se'i toxotoxoxa'a no ie'i
ta mitema. Sosovo v1le toxoxa'a mu'oxonu no ie'i
ta mitema ane mu'oxonu navu molu teitexi no
loxotolo mulu'e no lia 'o. 14 X0 no anu xavi anu
muno'u ne, la mu'oxonu sosovo toxotoxoxa'a no
anu sou muno'u tanixu mii vova ane tei. La
mu'oxo loloxa'a ta mitema e mixoxolu no lia 'o.
Anu muavuti la muvikalane'i lexe ipuinu mii vile

iouvilesisi aloxo mii vova tei ne mo itulusou. Anu
mii vova ne mivau no anu laviso la xavaxavanu
xe velavelamolu mo muvesa ia usoli uasi. 15 Mo
anu milosou xavi sou mutaunu tauuxu mulai no
anu mii e mipuinu iou loxo mii vova tei mo sou
u'oxonu uvivikala, mo sou lexe ane'i ane imasaxa
sou ilotu no anu mii ne uasi, la ive'ave'a isoisoli.
16 sMo anu muavuti la muvikalane'i ta mitema
tavu'alo sou imulaxu sosovo vile no avo'a tema
xe no 'alaie'i. Ane'i ta mitema ane ualasi'a uasi
mo ane'l ane ualasi'a mo ane'i anei'a lavuluti xe
ane'i anei'a lavuluti uasi mo ta mitema ixoxolusi
ia mivile usakisakine'i ua31 Xe ta mitema sou
ipalupalusi'a tavu'alo ne ino'u ukalusi. 17 Mo sou

anu ane uno'u sosovo sou ualasou mii vova ne
Xe itiiti noxou uasi la umomomo sou ulotoloto xe
usovanu mimii uasi. 18 La sou lexe 'ei ane mulavu
manina la utovo uxaxaisou itiiti ne anu musosovo
sou itema itiiti noxou. Anu itiiti noxou itema ne
aloxo 'o itemaxu mavulovexa tatalu mo itemaxu
tatalu xe muxatele vile (666).

14

Ta Mitema Noxou Sipsip 'Olu Ilexenu Lexe
Alavua

1Toxe eni emaisou mimii ne mukalu xe emalei

la, emaisou Sipsip 'Olu mutulu teitexi no alaele

% 13:13: 1Ta 18:24-39; Mat 24:24; Pal 19:20 % 13:16: Pal

ne Sioni. Anu ilo'a ta mitema e mikaukavunu
Sipsip '0Olu xe Momu Lataua ualasi'a no 'alaie'i.
Ane'i ta mitema ne itiitisi'a mumomomo loxo
144,000. 2 #Xe elomusou mii vile luluxu teitexi
no loxotolo luluxu loxo lexa utaloxo no kisou
matala mo loxo lele'e upau la luluxu. Mo eni
elomusou mii ne luluxu loxo tamaxu susapu e
ta mitema mipita xe mivau la mutatama. 3 *La
emaisi'a ta mitema itiitisi'a loxo 144,000 mitulu
talaxa'a mulai no anu puloulou noxou Lataua mo
noxi'a ta mimii tami'a e mimauli xe noxi'a ta
tatila. Ane'i mitulu no talaxa a ne la ilelexenu
lexe vile alavua. Lexe ne ane'i ta mitema e Lataua
mupamauline'i e itiitisi'a loxo 144,000 ane'isisi
milavusou. 4 Ane'i ta mitema ne misaxila'u
maulixa'a la malemalenga mo i'oxonu masuane'i
no anu 'ilixo sou ilai noxi'a ta sema uasi, mo
ilavu sou 'ilixo ane ne uasisi manina. Mo ane'i
imulimulinu Sipsip 'Olu utotomu mo lexe anu
ulai a loxovaa la ane'i imulinusi. Xo ane'i Lataua
mupamauhne 1 no taine'i ta mitema mo loxo xai
iou vile temanu lingamo tei la anu Lataua mo
Sipsip 'Olu na'a. 5 Mo vaikala kalavoi vile ulaa
no anaxa'a uasi, xo ixalisou susu vile no anu
maulixa'a uasisi manina.

Vaivaikala Noxi'a ta Angelo Tatalu

6 Mo emalei la, la emaisou angelo vile mu-

vava teitexi no nixi manina. Anu mune e sou
ua'aloxu a'alo laixe ane kaluxu uasi noxi'a ane'i
ane mixolu no lia 'o no xalexalee tuatuala no
lia 'o ukalusi mo matamata iouiou mo vaikalai'a
iouiou xe ta mitema vasime'a kaukavuxu iouiou.
7 Anu mu'ava tatila aloxo 'o, “Nga'ume noxou

% 14:2: Pal1:15;19:6 % 14:3: Ais 42:10; Pal 5:9; 7:4

Lataua mo ngaitinu ualasou X0 VOX0 noxou
Lataua a muxali sou utulusi'a ta mitema no anu
vaivaikala. La sou ngalotu noxou Lataua e Anu
mukoinu loxotolo ilou lia mo luaki xe pupupulu
sou lexa.”

8 »«Joxe angelo ta tameisou muvava mumulinu
ane tei la mu'ava kalumo lexe, “Tuala tatila ne
Vaviloni a mumamumamulo mukalu. Ani, anu
mumamulo mukalu ne Xo anu loxo sema sou
vote'l e mi'oxone'i ta mitema no xalexaleenu
tuatuala no lia 'o la mi'una no nano no anu
lili'ilixo masumasua sou vote'i noxie. Anu aloxo
ane milosi'a uaini pekia'u la ane'i miiexu.”

9%Joxe angelo tatalusou muvava mumuline'i ta
angelo ta tamei tei la mu'ava ta tatila aloxo 'o,
“Lexe 'ena'el ane mulotu noxou mii vova ne mo
mulotu no anu mii e mipuinu iou loxo anu ne
Xe muno'u sosovo noxou muxolu no 'alaiou xe
uasi la no avolu, 10 #]a anu kalumo uiexu uaini
noxou Lataua. Anu uaini noxou Lataua ne anu
la'ia noxou e loxo uaini pekia'u e Anu munixi'u
no anu paku ia mii vile u'unalaxu uasi. Itema ane
ne, ne uela no navu mo taupea no ie'i ta angelo
noxou Lataua mo no iou Sipsip '0Olu. 11 #La navu
e i'elaxa'a no anu ne mo uto'ito'isi'a ne umuxu
ne ulai teitexi mo kaluxu uasi. 'Ena'ei ane ulotu
noxou mii vova mo no anu mii e mipuinu iou loxo
mii vova ne xe uno'u sosovo sou ualasou la uno'u
uma'ila no anu navu ne no aso xe no 'olovoxo
uasi. 12 #Lexe mimii ne uxali la ta mitema noxou
Lataua e imulinu lapuloto noxou mo imuxaxu

tane'i noxou Iesu itulu pekia'a.”

% 14:8: Ais21:9;1el51:7-8; Pal17:2;18:2-3 = 14:9: Pal13:12-17

13Toxe angelo tatalusou ne muvivikala mukalu,
la elomusou vaikala molu teitexi no loxotolo
muvikala aloxo 'o, “Nakaukavunu vaikala ane
o lexe, ‘Usoko vaimomo 'o, ane'i ane imuxaxu
tane'i noxou Tila ia isoisoli la i'osa xo Lataua
ualusi'a’ Angelo muvikala aloxo ne mukalu la
Uleenu Tavuna muvikala kalumo aloxo 'o, ‘Ani
manina ane'i ima'ila no anu xXaixai ane ane'i
mi'oxo'oxonu XO ane'l 1no u lakoli sou xaixai
lailaixe ane ane'i mi'oxo'oxonu.” ”

La'ilali no Lia 'o Lingamo sou Kokoli
14 %Joxe eni emaisou mimii ne mukalu, xe
emalei la, la emaisou itema vile loxo itema 'olu

muxolu no anu tamuxala kea ne anu mutaanu
kisivalu mi'oxonu no anu xoulu, xe no avolu la
mutetelisou laviso vile anaxu manina. 15 Xe ieli
mulai la emaisou angelo vile molu no nano no
vimelu sou taasou noxou Lataua mulaa muatu la
mu'ava ta tatila mulai noxou itema e muxolu no
anu tamuxala aloxo 'o, “Nano'u lavisomeni mo
nakokoli. Xo la'ilali no lia 'o anu lingamo mukalu
xe anu voxo sou kokoli anu muxali.” 16 La sou
itema e muxolu no anu tamuxala ne mutangatulu
mulu'e no lia xo la'ilali tavu'alo no lia 'o ne
lingamo mukalusi la sou anu muvalitusou.

17 Mo ieli mulai la emaisou angelo vile la
mulaa muatu no opo loxotolo. Anu muatu la
mutetelisou laviso vile anaxu manina kalumo no
avolu. 18 ®Xe emaisou angelo vile e musaxila'u
valovalo sou navu no taasou Lataua muatu la
mu'ava tatila mulai noxou angelo e mutetelisou
laviso anaxu ne aloxo 'o, “Nano'u lavisomeni
anaxu misevile ne mo navalitusou uaini kolekole-
sou no lia mo napitanu xo anu momoxo mukalu.”

% 14:14: Tan 7:13 % 14:18: Ioe 3:13

19 Angelo ne mulomusou vaivaikala ne mukalu
la mutangatulu mulu'e no lia 'o sou muvalitusou
uaini kolekolesou no lia mupitanu, mukalu la
mulea mulai. Anulavo'o alela sou umutanu uaini
kolekolesou ne anu sosovo sou la'ianoxou Lataua
manina ane. 20 *Anu muta'olunu uaini kolekole-
sou ne no lavo'o alela mukalu la ta mitema
mimalamalaxo'u no tava'a sou lexaxu ulai uxali
uaini. Ane'i mi'oxonu aloxo ne no ale no tuala
tatila, la sialu munixi muatu no anu lavo'o alela
ne la musiali mulai muxali loxo kilomita itemaxu
mavulovexa mo itemaxu ta'uve (300 kilomita) xe
kupaxu mutelo muxali no anu samalisou sou 00si
anaxu. (Mita vile mo pa'usou).

15

Ta Angelo Muxatele Tamei Mo Tu'utu'umaxu
Muxatele Tamei
1 Eni emaisou mimii ne mukalu xe ieli mulai
teitexi no loxotolo la, la emaisou sosovo vile tatila
manina mo iouvilemo. Eni emaisi'a ta angelo
muxatele tamei xe tu'utu'umaxu kaluxusou mux-
atele tamei. Xo anu la'ia masua manina noxou
Lataua kaluxusou ane la ukalu. 2 Mo ieli mulai
la emaisou mii vile loxo laxalasi toxoxa'a loxo
luaki ilou navu kalumo. Mo emaisi'a ane'i ane
miuaulixu mii vova ne mo no anu mii e mupuinu
iou loxo anu ne xXe no anu itiiti sou ualasou ne
itutulu no anu luaki ne pa'umolu. Ane'i mino'u
susapu noxou Lataua anu mulosi'a. 3 *La ane'i
milexenu lexe vile noxou Mosesi anu itema sou
xaixai noxou Lataua mo lexe noxou Sipsip 'Olu.
Lexe ne aloxo 'o,
“Lataua Tila xaviinu musuku misevile.

% 14:20: Ais 63:3; Pal 19:15 ¥ 15:3: Mul 15:1; Lex 139:14;

Nini nalavusou na'oxonu mimii ta tatila xe
lailaixe manina.

Nini itema mulapu mo navikala maninasi.

Nini tatanaanu tuala noxi'a ta mitema no lia
o ukalusi.

4 &Ninisisi nexolu va'axu no anu 'ili'ilixo ma-

sumasua.

La sou 'ena'ei umomomo sou u'umene Tila
mo u'itinu ualasine uasi?

Tuatuala no xalexalee lia ukalusi ne ine'e
ipita la ilotu noxinesi.

Xo 'ili'illixo mulapu noxine ne muxali man-
ina.”

5 %Mo eni emaisi'a milexe mukalu xe ieli mulai
teitexi no loxotolo la, la emaisou taasou lalotu
anu tani alelaxu noxou Lataua sou a'alo manina
mukisi. 6 Mo ieli mulai la emaisi'a ta angelo mux-
atele ta tamei ne mitokolomo no anu lavalava
kea. Lavalavai'a ne maenaxu misevile mo mis-
akiinu utupoko vile mi'oxonu no anu xoulu la
ulamilami miutupokoxu no lutune'i. Ane'i miu-
atu la mluatu ilou tu'utu'umaxu muxatele tame1
ne. 7 Ane'i miuatu mukalu la vile noxi'a ta
mii tami'a e mimauli ne muno'u latotope xoulu
muxatele tamei la mulosi'a. Latotope muxatele
tamei ne mu'ana'ana no anu la'ia masua manina
noxou Lataua. Anu Lataua e umauli utotomu
mo kaluxu uasi. 8%Xe ieli mulai la navu umuxu
ilou lamanaxu Lataua mo xXavi noxou mutaa-
sou taasou lalotu noxou ne la umomomo sou
evile u'unalai no anu taasou lalotu noxou ne
uasi. Mulai muxali no mine ta angelo muxatele
tamei mino'u latotope sou tu'utu'umaxu mux-
atele tamei noxou Lataua mukalu.

% 15:4: Lex 86:9;Iel 10:6-7 % 15:5: Mul 38:21 = 15:8: 1Ta

16

Tavulu sou La'ia Masua Manina Noxou Lataua
Muxatele Tameti
1 Eni emaisou aloxo ne mukalu, la elomusou
lava vile tatila molu no taasou lalotu noxou
Lataua mu'ava muatu noxi'a ta angelo muxatele
tamei ne aloxo 'o, “Ngalai mo nganixi'u tavulu
muxatele tamei sou la'ia masua manina noxou
Lataua ne ulu'e lai no lia.” 2 #Ane'i ta angelo ne
milomu aloxo ne mukalu, la angelo ane muuli
mulai munixi'u tavulu noxou no anu latotope ne
mulai no lia. Anu munixi'u tavulu ne mulu'e la
xalevi toxotoxoxa'a ilou navunavu sou toxotox-
oxa'a muxali no vasime'a ta mitema e mino'u
SOSOVO noxou mii vova ne xXe milotu no anu
mii e mipuinu iou loxo mii vova ne. 3 %Ioxe
angelo ta tameisou muavuti la mulai munixi'u
tavulu noxou ne no luaki. La luaki muxiu muxali
sialu. Sialu ne loxo ivau itema usoli la sialuxu,
la mu'oxone'i ta mimii iouiou e mixolu no 1uak1
tanu ne misoisoli mukalusi. 4 Xe angelo tatalusou
ne munixi'u tavulu noxou mulu'e no lexa xe
no pupupulu sou lexa ne la muxiu muxali sialu
mukalusi. 5 Xe eni elomusou angelo e musaxila'u
lexalexa ne muvikala aloxo 'o,
“Lataua nini nexolu vaimomo 'o mo nexolu tei.
Nini nexolu va'axu no anu 'ili'ilixo masuma-
sua
mo natulusﬂa ta mitema no anu vaivaikala la
nini na'oxonu 'ilixo ulapu
Xo nini nevikala la ane'i itulu no anu
vaivaikala loxo nini nelemolu ne.
6 Xo ane'i mive'ave'a ta mitema ilo'a ta mitema
sou palomatana noxine misoisoli.

La sou nini nelosi'a sialu sou iiexu mumo-
momo sou 'ilixo ma'ia ane'i mi'oxonu.”
7%Mo elomu la, la elomusou 'ava molu no anu
valovalo muatu kalumo aloxo 'o,
“Manina, Tila Lataua anu xaviinu musuku mis-
evile,
nini nevikala lexe natulusi'a ta mitema no
anu vaivaikala
la nini na'oxonu manina sou vaikalameni la
na'oxo 'ilixo ulapu
la natulusi'a no anu vaivaikala.”

8 Xe angelo tami'asou mulai munixitu tavulu
noxou no aso iou, sou u'oxonu aso uiei Xavi-
inu la uieisi'a ta mitema loxo navu 9 X0
no anu aso ialuxu e uto'ito'isi'a ta mitema
ne la ane't ivivikala masumasua no ualasou
Lataua. Anu Lataua ne Anu3131 xavisou usax11a u
tu'utu'umaxu ne, la ane'i ixiunu opone'i mo
i'itinu ualasou uasi.

10 #Xe angelo ta'uvesou mulai la munixi'u
tavulu noxou no anu puloulou noxou mii vova
e muxali muatu no luaki ne la tuala e anu
musaxila'u ne isivoxo mutomu. Xe mu'oxone'i
ta mitema mixolu ne mixamulinu navunavu tox-
oxa'a la mingangasou levexa'a. 11 Mo mino'u
navunavu ilou xalevi toxotoxoxa'a la imasaxa ix-
iunu opone'i no anu 'ili'ilixo masumasua noxi'a
e mi'oxonu ne uasi. Ia ivikala masumasua noxou
Lataua sou teitexi.

12+oXe angelo muxatele vilesou munixi'u tavulu

noxou no lexa tila ne Iupulatesi. Anu munixi'u

la mu'oxonu lexa tatila ne musii sou ulalaxiinu
vote'isi'a ta tatanaanu tuala no aso uxali sou
ine'e. 13 Mo eni emalei la emaisi'a ta uleenu ta

% 16:7: Lex19:9;Pal15:3 ¥ 16:9: Pal9:20-21 ¥ 16:10: Mul

masumasua tatalu ie'i loxo ta va'e milaa muatu.
Vile mulaa muatu no anaxu iaulu toxoxa'a ne
mo_vile mulaa no anaxu mii vova ne xe vile
mulaa muatu no anaxu itema sou palomatana

kalakalavoi ne. 14 ﬁAne i ta uleenu masumasua
manina ne ilavusou i'oxonu sosovo se'i uxali.
La sou ilai itaxusi'a ta tatanaanu tuatuala no
xalexalee lia ukalusi mo ine'e ipita sou i'oto no

anu voxo tatila noxou Lataua e xav1 musuku.
15 #“La sou ngalomu laixe, eni ane'e loxo itema

sou pakali. Anu ane uxolu ulalaxii mo ulosou

tokolomou laixe la anu u'osa xo Lataua ualusou
X0 umomomo sou anu umuamua'i pangapanga'u
mo umaela no ie'i ta mitema uasi.” 16 ¢La sou
ane'i ta uleenu ta masumasua ne milai mipitane'i
ta tatanaanu tuatuala ne no xaleenu lia vile
ilemolu no anu vaikala noxi'a ta Evalaio lexe
Aamaxetoni.”

17 Xe angelo muxatele tameisou muavuti la
mulai munixi'u tavulu noxou mutelo teitexi no
va'la vitanisi. Xe no nano no taasou lalotu
noxou Lataua, la vaikala vile mu'ava ta tatila
muatu no puloulou noxou Lataua aloxo. “Anu

a mukalu.” 18 =L,3 lele'e lamixu mukelekelele
mo luluxu muvalivalixumu xe laliua mukunikuni
toxoxa'a manina. Laliua ne toxoxa'a manina
X0 no mine ta mitema mixolu no lia 'o la laliua
vile toxoxa'a aloxo ne uxali uasi ia ane 'o ne
tatila e tatila manina. 19 @Laliua toxoxa a ne
mukuni la tuala tatila ne Vaviloni muse'ise'i mux-
ali alelaxu tatalu. Mo tuala tatila no xalexalee
tuatuala no lia 'o mumamumamulo mukalusi.
Lataua muxavutalane'i tuala tatila ne Vaviloni no

'ili'ilixo noxi'a la mu'oxone'i miiexu paku sou

uaini noxou. Paku sou uaini e ane miiexu ne
mu'ana'ana no anu la'ia masua manina noxou
Lataua. 20 ©Laliua ne mukuni la mu'oxonu
la'ola'olu no luaki ne tasiauxu mo laxalaxa'ilu ne
tasiauxu ia uxolu la uasi. 21 *Xe mu'oxonu la'iua
tava'u toxotoxoxa'a loxo aesi lavo'o molu teitexi
no loxotolo mulu'e noxi'a ta mitema. La'iua
e tava'u toxotoxoxa'a loxo lavo'o ne tu'umaxu
mumomomo loxo kiloxelemu itemaxu ta tamei
mo ta'uve (45kg). Xo anu mu'oxonu la'iua tava'u

loxo lavo'o ne mulu'e mu'oxo masuane'i manina
la sou ane'i mivivikala sou Lataua masumasua.

17

Sema sou Vote'i Ilou Mii Vova

1 sJoxe eni emaisou tu'utu'umaxu e muxali
noxi'a ta mitema ne mukalu la, emaisou an-
gelo vile noxi'a ta angelo muxatele tamei e
muno'u tavulu no anu latotope muxatele tamei
ne mune'e la muvikalaleli aloxo 'o, “Nane'e mo
alosienixu tu'utu'umaxu e sema sou vote'i ino'u.
Ane mixolu no lexa tavu'alo pa'umolu. 2 #Ta

tatanaanu tuatuala no lia 'o mi'oxonu 'ilixo sou
vote'i noxie mo ta mitema e mixolu no lia 'o milai
mi'oxonu 'ilixo sou vote'!i noxie kalumo. Ane'i
mi'una no anu 'ilixo masua sou vote'i noxie ne
la mu'oxone'i mixovulaulau loxo miiexu uaini.”
3&Mo Uleenu Tavuna mu'ana'ana noxilo manina
la elai no anu Uleenu, la angelo vile muno'ilo
noxou telai no xalee lia vitanisi. Xe nexi noxou
telai texali la emaisie sema vile ixoxolu no la-
tanu mii vova vile. Mii vova ne lauolauoinu ia
kisou muxatele tamei mo sikilinu mavulovexa

% 16:20: Pal 6:14 * 16:21: Mul 9:23-24; Pal 11:19 ¥ 17:1:

xe kaukavu ne mlkaukavunu vaivaikala ma-
sumasua sou Lataua. 4 *Mo emaisie sema
ne mitokolomo no anu tokolomo kaukavuxu
malivololoonu xe lauo-lauoinu mo xoulu ulamll-
ami mo lasala manina xe xapo iouiou mi'ainu
no xolane. Mo no avole la mitetelisou paku
vile mi'oxonu no anu xoulu, ia no nano no
anu paku ne la 'ili'ilixo mu'ui e tuma'u ma-
sumasua mo 'ili'ilixo sou vote'li nuninuni'u no
iou Lataua mu'ana'ana no anu. 35 Xe ualasie
mikaukavunu muxolu no 'alaiei ne laaxu mu-
talume. Ualasie ne laaxu aloxo 'o, “Tuala tatila
ne Vaviloni ane neni'a ta sema sou vote'i mo
'ili'ilixo iouiou e tuma'u masumasua no lia '0.”
65Eni emaisie sema ne la ekuluke manina, xo ane
mive'ave'a ta mitema noxou Lataua 1lo'a ane'i
ane mia'aloxu a'alo laixe noxou Iesu misoisoli
la miiexu sialuxa'a. Ane miiexu sialuxa'a la
mu'oxone mixovulaulau loxo miiexu uaini.

7 %La angelo muvikalaleli aloxo 'o, “Nini ne-

maisou mimii ne la nekuluke? Nini naxolu mo
eni avikalanenixe sema ne xXe mii vova e ane
mixolu no latanu e kisou muxatele tamei xe sik-
iliu mavulovexa ne laaxu. Xo laaxu ne mutalume
ia vaimomo 'o la eni avikalanenixu. 8 *Mii vova
e nemaisou ne tei la anu muxolu ia vaimomo 'o
la anu uxolu uasi. Xe ili'i la anu uxali utelo no
anu taxa e mulai no lia manina ne la ulai uulua
a vile. La sou ta mitema e ixoxolu no lia 'o e

ualasi'a uai no nano no anu lavuku sou mauli
uasi no mine Lataua usokou ukoinu mimii uao
imaisou mii vova ne la ikuluke manina. Xo tei la
anu muxolu ia vaimomo 'o la anu uxolu uasi xe
ili'i la anu uxali. 9 La sou itema e mulavu manina
la anu ulavusou laaxu. Anu laaxu aloxo 'o,

% 17:4: lel 51:7; Pal 18:16 ¥ 17:6: Pal 18:24; 19:2 ¥ 17:7:

mii vova kisou muxatele tamei ne musosovo sou
laxa'ilu muxatele tamei e sema mixolu no anu
mo musosovosi'a ta tatanaanu tuatuala muxatele
tamei. 10 Ta tatanaanu tuala ta'uve a mikalukalu
ia muxatele vilesi'a uxoxolu vaimomo 'o xe ili'i
la muxatele tameisi'a uxali, ia anu uxali la uxolu
maxuveeni uasi. 11 Xe mii vova e tei la anu
muxolu xe vaimomo 'o la anu uxolu uasi, ia ili'i
la anu uxali tatanaanu tuala muxatele tatalu81 a.
Anu vile noxi'a ane'i ta tatanaanu tuatuala mux-
atele tamei ne ane e ulai la uulua avile. 12 %Mo
mii vova sikilinu mavulovexa e nini nemaisou
no kisou ne musosovosi'a ta tatanaanu tuatuala
mavulovexa, ia ane'il ixali uao. Lexe ixali, la
ane'i ino'u xavi sou ilo'a mii vova ne ixaxai aso
iou maxuvee uasi. 13 Ane'i ta tatanaanu tuatuala
mavulovexa ne xavutalai'a vilesisi manina sou
ilosou mii vova ne xavi mo xaixai noxi'a sou
anu uxaxaisou. 14 Mo ane'i ipita la ilo'a Sipsip
'0Olu i'oto, la anu Sipsip 'Olu ilo'a ane'i ta mitema
noxou e anu mu avah a mo musosovosi'a lexe
anu ta na'u xe ane'i ane mimulimulinu vaikala
noxou iua'ulixa'a no anu 'oto'oto ne. Xo anu Sip-
sip 'Olu ne anu Tila noxi'a ta tatila xe tatanaanu
tuala noxi'a ta tatanaanu tuatuala.” 15 Mo angelo
muvikalaleli la aloxo 'o, “Lexa tavu'alo e nini
nemaisie sema sou vote'i mixolu no anu ne anu
musosovosi'a ta mitema vasime'a kaukavuxu
iouiou mo tuatuala ta tatila no xalexalee lia 'o
mukalusi xe vaivaikalai'a iouiou no lia 'o ukalusi.
16 Mo mii vova xe 81k111nu mavulovexa e nini ne-
maisou ne ulai la i'oxo masuane sema sou vote'i
ne. Ane'i iavuti la i'oxonu masuane manina
mo ikalanu tokolomoxe la ixolu pangapanga'esi

mo li'eu xiaxiasine xe i'elaxe no navu ukalusi.
17 Xo Lataua mulosi'a ne'i ta tatanaanu tuatuala

% 17:12: Tan 7:7,24 < 17:16: Pal 18:8

xavutala sou i'oxonu mimii ne uxali manina sou
umomomosou mii ma'ia Anumulemolu tei. Ane'i
xavutalai'a vilesisi sou milosou mii vova ne xavi
sou Anu usaxila'a ulai uxali no mine Lataua
u'oxonu maninasou vaikala noxou. 18 Xe sema
e nini nemaisie ne misosovo sou tuala ta tila
manina e musaxila'a ta tatanaanu tuatuala no lia

10.”
18

Tuala Tatila ne Vaviloni Mimamulo
1Toxe eni emaisou mimii ne mukalu xe ili'i no
anu la angelo vile molu teitexi no loxotolo mulu'e.

Anu xaviinu manina xe mulu'e la lamanaxu
nfuieisou lia 'o mukalusi. 2 #*Anu mu'ava tatila
aloxo
“Tuala tatila ne Vaviloni a mimamulo mukalu.
Mo ane ixali tualasi'a ta uleenu ta masuma-
sua.
Ane'i ta molosila mo ta ngiala ta masumasua
ilo'a ta ngiala ta la'ila'ia manina ixolu no anu.
3 Xo ta mitema tavu'alo milai noxie la ilo'a
mi'oxonu 'ili'ilixo masumasua sou vote'i,
la mi'oxone'i. mixovulaulau loxo mllosl'a
uaini noxie la m11exu
Mo ta tatanaanu no lia 'o mi'oxonu 'ilixo sou
vote'i ne kalumo noxie.
Mo ta mitema sou isovanu mimii iouiou
la ta mitema ilotonu no lia 'o mino'u lamoli
toxotoxoxa'a manina
no anu 'ili'ilixo masumasua noxie ne.”
4 oMo eni elomu la, la elomusou 'ava vile la
molu teitexi no loxotolo mulu'e aloxo 'o,
“Ta mitema noxilo ngongi'a ngavaitami malaxo

Nno anu susu noxie mamu,

T 18:2:  Ais 13:21; 34:11-14; Iel 50:39; Pal 14:8 ¥ 18:4: Ais

nga'ume mo ngaxexesie mo sou UMOMOoOMO
sou
nga'una no anu tu'utu'umaxu e sou uxali

noxie uasi.
5%Xo Lataua uxavutalanu lili'ilixo masumasua e
ane mi'oxo'oxonu ne
misu'anu la'oluxu xo mole mutelo muxali
teitexi no loxotolo.
6 «La sou 'ili'ilixo ma'ia ane mi'oxonu mune'e
noxinge
la ngakolinu ulivu noxie aloxo ne alaxu ta
tamei. .. . )
Mo milosinge uaini ngeiexu la ngakolinu
ulivu ulai noxie,
aloxo ne alaxu ta tamei xe ukalu la ngalosie
iiexu.
7%Mo ngalosie navunavu manina mo itama,
X0 ane i'itinu ualasie la mivikala lexe ane
mixolu laixe manina.
Mo tane uvikala lexe ane mixolu loxo sema
tatila la 1'itinu ualasie mo ivikala lexe,
‘Eni loxo sema valu uasi xe umomomo sou
mii vile u'oxoleli atama uasi.’
8 “Aloxo ne la sou tu'utu'umaxu masumasua
uxali noxie no voxo vilesisi.
Tu'utu'umaxu ne soli mo tama xe kaetoto
toxoxa'a
mo ane i'ela no navu xo Tila anu Lataua
xaviinu musuku
mulavusou 'ili'ilixo ma'ia ane mi'oxonu la
muvikala lexe anu ukalusie.
9 E@Mo ta tatanaanu tuatuala e mine'e ilo'a
mi'oxo'oxonu 'ili'ilixo iouiou sou vote'i la ilo'a
mixolu laixe manina imaisou navu umuxu sou

% 18:5: Tav 18:20-21;Iel 51:9 <= 18:6: Lex 137:8; Iel 50:15, 29;
2Te 1:6 % 18:7: Ais47:7-9 % 18:8: Pal17:16 % 18:9: Ese
26:17; 27:30-35



REVELESEN 18:10 xlix REVELESEN 18:16

i'ela la itama mo ielielisie. 10 Mo imaisou navu-
navu e muxali noxie ne la i'ume xe itulu va'axu
Iolesi ia itama. Ane'i itama la ivikala lexe,
‘Maulamenge Vaviloni,

nini tuala manina mo xavineni musuku,

ia alaxu vilesisi la nini nakalu avile.’

11 *Mo ta mitema sou isovanu mimii no lia 'o
ukalusi kalumo itama mo ielielisie xo evile umo-
momo sou ulotonu mi'ami'a ilou mixamixa'a la
uasi. 12¢Mi'ami'a ilou mixamixa'a loxo xoulu mo
siliva mo xapoxapo mo lasala mo lavalava keakea
mo malivololoonu mo xalexalexu xe lauolauoinu,

mo ovuovu tuma'u lailaixe mo mimii iouiou
mi'oxonu no anu elepani anaxu mo ovuovu

iouiou ilotonu la lamoli sou toxoxa'a mo balasi
mo aeni mo kulu lailaixe toxoxa'a. 13 Mo mimii
tuma'u lailaixe loxo maiau sosou mo misou
ielaxu la tuma'u lailaixe mo ueli mo mii tuma'u
lailaixe mo uaini ilou olivu lexaxu mo palaua mo

uiti mo kau mo sipsip mo 00si mo mii e 00si
ulapulapunu sou utavulene'i ta mitema no anu

mo isovane'i ta mitema sou ta mitema ilotone'i
xe ta mitema imaumauli ne evile ulotonu la uasi.

14 Ta mitema lavuluti la ivikala lexe, mimii e
ngiangiaxu nini nemasaxau sou na'ou mo lavu-

luti iouiou mo tokolomo e lailaixe lamoli sou
toxotoxoxa'a ne ukalu avile. La umomomo sou
naxalisou la uasi. 15 ¢La ta mitema sou isovanu
m1m11 ne misovanu mimii no nano noxie la
mino'u lamoli toxoxa'a ne mimaisou navunavu
noxie ne la mi'ume mamna la umomomo sou ilai
'alai uasi. Mitulu va'axusi. Ane'i mitama mo
{meheh manina, 16 *mo mitama mi'ava'ava aloxo
o,

‘Maulamenge tuala tatila manina,

% 18:11: Ese 27:36 ¥ 18:12: Ese 27:12-13,22 ¥ 18:15: Ese

tatei la tokolomoxe ne lavulavu keakea mo
lailaixe manina

mo kaukavuxu iouiou manina.

Anu kaukavuxu malivololoonu mo lauo-
lauoinu mo lasala o

mo xoulu xe xapo iouiou ulamilami no anu
vasimele.

17%Xo0 alaxu vilesisi la tokolomoie ilou lamolie ne

tasiauxu.’

La ta mitema e itatavulenu lasipi tavu'alo mo
ane'l e iaveiave no lasipi ilai no tuala xalexalee
mose'l ne mo ane'i ane ixaxai no nano no lasipi
mo ane'i ane maulixa'a muxolu no luaki ne itulu
va'axusilaie'i ukaasi. 18#Ane'iituluiaie'i ulai no
navu umuxu e u'ie ukalu la i'ava ulai lexe, ‘Tuala
tatila vile umomomo aloxo tuala tatila ane 'o uasi
manina.’ 19La sou ane'i mi'uloxu lomulo no kisi'a
Xe mitama mo mielieli manina la mi'ava aloxo 'o,
‘Maulamenge tuala tatila manina,

no mine nexolu la ta mousou lasipi no luaki
mixali

ta mitema sou lavuluti no anu lamoli noxiesi.

Ia alaxu vilesisi la ane tasiauxe avile.’

20 #Aloxo ne la sou nini loxotolo mo ta mitema

noxou Lataua o _

mo ta mitema sou xaixai noxou xe ta mitema
sou palomatana.

Nga'osa manina xo Lataua mukolinu
la mu1031e navunavu iouvilesisi aloxo ane
mi'oxonu mune'e nixinge.”

21 oXe vaivaikala ne mukalu la emaisou angelo
vile xaviinu musuku mu'itinu lavo'o kulu vile
toxoxa'a la muleanu mulai no luaki. La mu'ava
aloxo 'o,

% 18:17: Ais 23:14; Ese 27:27-29 % 18:18: Ese 27:32 % 18:20:

“Tuala tatila ne Vaviloni ne ileanu ulai no luaki
aloxo ne o _
mo umomomo sou ixalisou la uasi. _
22 xMo umomomo sou ilomusou susapu mo vei

Xe xXoolau ta mitema i'oxonu utama no nano
ne la uasi,

mo ta mitema sou xaixai iouiou umomomo
sou ixaxai no nano ne la uasi,

Xe umomomo sou ilomusou lavo'o sou uxi-
unu uiti luuxu la uasi.

23 «Mo telu ukakaa no nano ne la uasi,

mo umomomo sou vaivaikala sou taula'i ilo-
musou no nano nelauasi. =

Ta mitema sou isovanu mimii mixali ta
mitema sou lavuluti

mo xavine'i no ie'i ta mitema no lia 'o
mukalusi.

Xo no anu saa kalakalavoi noxine la
ne'oxone'l ta mitema

no xalexalee tuatuala no lia 'o milai va'axu
mukalusi.

24%Xe no nano la ta mitema sou palomatana ilo'a

ta mitema noxou Lataua

Xe ane'i ane mive'a misoisoli sialuxa'a mu-
nixi,

la sou Lataua mumaisou aloxo ne la
mukalusie tuala tatila ne avile.”

19

_Ta Mitema Noxou Lataua Mi'osa Xo Vaviloni
Mimamulo

1Toxe mimii ne mukalu la eni elomusou mivile
luluxu toxoxa'a loxo ta mitema xulumu toxoxa'a
ipita teitexi no loxotolo la mi'ava'ava aloxo 'o,

“Ta'itinu IAUE ualasou.

Anusisi mulivulinenge mo Anu Xxaviinu
musuku

la taitinu ualasou Lataua, noxinge.

26X o vaikala noxou manina mo mulapu

mo Anu utulusi'a ta mitema no anu
vaivaikala noxou

la Artw} utilovosou 'ili'ilixo noxie sema sou
vote'i

la mulosie tu'utu'umaxu sou lakolisou
lili'ilixo masumasua noxie sou vote'i e

mi'oxonu masuane'i ta mitema no anu mo
sialuxa'a ta mitema sou xaixai noxou e

ane mive'ave'a misoisoli.”

3Mo ane'i mi'ava la aloxo 'o,

“Ta'itinu IAUE ualasou.
Mo navusie mielaxe no ano ne umuxu
muavutl
la mulai teitexi e teitexi avile.”

41 a ta tatila itemaxu vile mo tami'a ilo'a ta mii
tami'a e imaumauli milapau milu'e mo mixola'u
tava'u vo'uxu sou milotu mulai noxou Lataua e
muxolu no puloulou noxou 'ole. La mi'ava aloxo
o,

“Manina. Ta'itinu ualasou IAUE.”
5 Mo 'ava vile molu no puloulou noxou Lataua
muatu aloxo 'o,
“Ngingi ta mitema sou xaixai noxou Lataua
mo ngingi ane nga'ume noxi'a
ta mitema ualasi'a uasi xe ta tatila nga'itinu
Lataua noxinge ualasou.”

6%Xe elomu la elomusou mii vile luluxu loxo ta
mitema xulumu toxoxa'a xolune'i mo aloxo lexa
luluxu xe aloxo lele'e upaupau la luluxu toxoxa'a

mo uvalivalixumu mi'ava aloxo 'o,

% 19:2: Lap 32:43;Pal 6:10 % 19:6: Pal 14:2

“Ta'itinu IAUE wualasou xo anu Lataua Tila
noxinge xaviinu musuku.
Anu usaxila'u mimii ukalusi.
7+Mo nenge'a ta'osa manina mo ta'itinu Lataua
ualasou.
Xo voxo sou Sipsip 'Olu utaula'i a muxali
vaimomo 'o. ' .
Mo semau a mixolu sou ixoxomaiou.
8 Lataua mulosie tokolomo ne mukea manina mo
ulamilami
la ane mitokolomo no anu.”
[Tokolomo kea manina ne musosovo Sou
'1l1'ilixo mulapu noxi'a ta mitema noxou Lataua.]
9 *Mo angelo muvikalaleli la aloxo 'o,
“Nakaukavunu vaivaikala ane 'o aloxo 'o, ane'i
ane Lataua mu'avali'a mine'e no anu la'ilali
sou taula'i noxou Sipsip 'Olu la ane'i i'osa xo0
Lataua ualusi'a.” Mo anu musolonu vaivaikala
noxou manina la aloxo 'o, “Vaivaikala ane
'o ne anu vaivaikala manina noxou Lataua.”
10 »Eni emaisou aloxo ne la elapau mulu'e no
tava'u sou lexe alotu noxou, ia anu muavuti la
muvikalaleli aloxo 'o. “Mamu nalotu noxilo uasi
X0 eni amitema sou xaixai noxou Lataua aloxo
nini ne mo ta vivine e mimuxaxu tane'i no anu
vaivaikala manina noxou Iesu. La sou nalotu
noxou Lataua anusisi xo a'alo manina noxou
Iesu ne anu Uleenu Tavuna muxalilixu noxi'a ta
mitema sou palomatana la ane'i milemolu.”

Itema Muxolu no Latanu Oosi Vile Kea

11 «Mo eni emalei la emaisou loxotolo muk-
isi mo emaisou oosi kea vile, xe itema e
muxolu no latanu ne ualasou lexe, itema sou

% 19:7: Ais 61:10; Pal 21:2 ® 19:9: Mat 22:2 < 19:10: Apo

umulimulinu vaikala noxou Lataua laixe xe
itema mulapu manina. Mo utulusi'a ta mitema

no anu vaivaikala mo u'oto la umulinu 'ilixo
laixe. 12 ®Anu iou loxo navu lamixu mo Kisi-
valu tavu'alo muxolu no kisou xe mikaukavunu
uala vile noxou. Ualasou ne Anusisi mulavusou
ia evile la uasisi manina, 13 *Mo tokolomoxu
veveeni e mutaanu ne sialu mutomu no anu.
Mo ualasou ilemo lexe Vaikala noxou Lataua.
14 Mo ta mitema sou_ 'oto'oto teitexi no loxo-
tolo kalumo ne mixolu no latane'i ta oosi ta
kea la miiave mimulinu. Ane'i mitokolomoxu
tokolomo ne malemalenga mo mukea manina.

15 *Mo no anaxu itema e mulaxune'i ne la Anu
mualavevenu laviso vile anaxu manina e sou
ukalusi'a ta mitema no xalexalee tuatuala ukalusi
no anu mo usaxila'a no anu vilaxoxu aeni. Mo
Anu umalamalaxo'u uaini no nano no lavo'o
taxaanu sou imalamalaxo'u uaini no anu ne
musosovo sou la'ia masua manina noxou Lataua
e Anu xaviinu musuku. 16¢Xe no anu tokolomoxu
veveeni ne mo no poxo'u la mikaukavunu uala

aloxo 'o, Tatanaanu tuala noxi'a ta tatanaanu

tuatuala mo tila noxi'a ta tatila. ]
17%Mo ieli mulai la emaisou angelo vile mutulu

no nano no aso iou la mu'ava toxoxa'a mulai
noxi'a ta nglanglala iouiou mukalusi ivavava

teitexi no va'a vitanisi aloxo 'o, “Ngane'e ngapita
mo ngaxomaiou la'ilali toxoxa'a noxou Lataua,
18 mo sou ngingi nga'ou xiasine'i ta tatanaanu

tuatuala mo ta mitema e iulax_unq'i ta mitema sou
'oto'oto mo ta mitema e xavine'i musuku mo ta
00si 110 ata mltema e ixolu no latane'i ta oosi ne
Xe nga'ou xiasine'i ta mitema no lia 'o ukalusi.

Ane'i ane mixolu laixe mo mii vile usakisakine'i
uasi mo ane'i ane ipalupalusi'a mo ane'i ane
ualasi'a uasi xe ane'i ta mitema ta tatila.”

19 Xe emalei la, la mii vova ilo'a ta tatanaanu
tuatuala mo ta mitema sou 'oto'oto no lia 'o
mukalusi mipita la itema uxolu no latanu oosi

ilo'a ta mitema noxou sou 'oto'oto i'oto. 20 ¢Ia no
anu 'oto'oto ne la ane'i mitetelisi'a mii vova ne
ilou itema sou palomatana sosovo iouiou noxou
ne la ane'i imauli la mileane'i ilou milu'e no
anu kupaxu navu mo taupea. Xo anu mu'oxonu
sosovo iouiou la mu'oxonu loloxa'a ta mitema
sou mino'u sosovo noxou mii vova ne mo milotu
no anu mii e mipuinu iou loxo mii vova ne.

217a ane'ilatala ne mive'ave'a misoisoli mukalusi
no anu laviso e itema muiave no anu oosi kea
mualavevenu 'ole. La ta ngiala iouiou mukalusi

mine'e mi'ou xiasine'i Xxo mole mi'ana'ana man-

1na.
20

Misakisakii Satani Muxolu Tauu Ie Itemaxu
Mavolovexa Ta'uve (1,000)
1+Joxe eni emaisou mimii ne mukalu xe emalei
la, la emaisou angelo vile molu teitexi no loxotolo
mulu'e. Anu mulu'e la mutetelisou siliko sou
altenga sou taxa veveeni Xe lamota aeni toxoxa'a.
2 sAnu muavuti la mutetelisou iaulu toxoxa'a
ne xe mukalu la musakisakiinu muxolu tauu ie
itemaxu mavulovexa ta'uve (1,000). Anu iaulu
toxoxa'a ne anu iaulu sou tatei mo ulee masua xe
Satani. 3 Angelo ne muavuti la muleanu mulu'e
no anu taxa e mulai no lia manina xe mukalu
la musilikonu aitenga xe musakisakiinu mo sou

% 19:20: Pal 13:12-17; 20:10 % 20:1: Pal9:1 * 20:2: Tav
3:1; Pal 12:9

umomomo sou ukisiinu la utelo sou u'oxonu
loloxa'a ta mitema no tuatuala no xalexalee lia
'o la uasi. Anu uxolu ne ulai uxali no mine tauu
ie itemaxu mavulovexa ta'uve ukalu la ilulusou
ia umomomo sou uxolu maxuveeni uasi.

4 %Mo eni emaisou puloulousi'a ta tatanaanu

tuatuala tavu'alo muta'olu mo ane'i ane mixolu
no puloulou ne mino'u xavi sou ixaxai sou it-

ulusi'a ta mitema no anu vaivaikala. Mo eni
emaisou uleene'i ta mitema e mixotosou xolane'i
la misoisoli Xxo mia'aloxu vaikala manina noxou
Iesu mo noxou Lataua. Ane'i ane no ilotu noxou
mii vova mo no anu mii e mipuinu iou loxo

anu ne uasi. Xe ino'u sosovo noxou mii vova
no 'ala'alaie'i mo avo'a uasi. Eni emaisi'a ta
mitema ne mixolu mimauli la mo ilo'a Kalisito
mixaxai loxo ta tatanaanu tuatuala mumomomo
loxo tauu ie itemaxu mavulovexa ta'uve (1,000).
> Anu voxo sou ta mitema misoisoli itulu vile
ane. Ia ta mitema latala e misoisoli ne itulu uasi
miainesi Xxo mole tauu ie 1temaxu mavulovexa
ta'uve ne mukalu. ¢ #La sou ane'i ane misoisoli ia
mitulu no anu voxo sou itulu ne la, ane'i i'osa xo
Lataua musosovosi'a lexe anu ta na'u mo ualusi'a
la soli ta tameisou umomomo sou utaloxolixa'a
la vasi. La ane'i ixali ta aili'i noxou Lataua
mo Kalisito mo ilo'a Kalisito ixaxai ipita loxo ta

tatanaanu tuatuala ulai uxali tauu ie itemaxu
mavulovexa ta'uve ukalu.

Mikalusou Satani a Vile

7 Joxe no anu tauu ie itemaxu mavulovexa
ta'uve ukalu la ilulusou Satani no anu taasou
navunavu ne. 8 ©La ulai u'oxonu loloxa'a ta
mitema no xalexalee tuatuala no anu atume iou
tami'a no lia 'o ukalusi. Ane'i ta mitema ne

% 20:4: Tan 7:9, 22, 27; 1Ko 6:2; Pal 13:17 ¥ 20:6: Pal 1:6
% 20:8: Ese 38:2,9, 15-16

Xoxu ilou Maxoxu mipitane'i sou lexe i'oto la
itiitisi'a mumomomo loxo io'i no luaki pa'umolu.

9Ane'i miavuti la milutu no xalexalee no lia la
mine'e mipita sou milutu milai mixoxosou tuala

tatila noxou Lataua e anu mumasaxau misevile
ilo'a ta mitema noxou. Ia navu molu teitexi no
loxotolo mulu'e la mu'elaxa'a mukalusi. 10 ¢Ia
anu ulee masua e mu'oxonu loloxa'a ta mitema
ne mileanu mulai no anu kupaxu navu mo taupea

e mileane'i mii vova ilou itema sou palomatana

kalakalavoi mllu'e no anu tei. La ane'i tatalu ne
ixolu mo ino'u navunavu no aso mo no 'olovoxo
xe utotomu mo kaluxu uasi.

Voxo sou ta Mitema Itulu no Anu Vaivaikala

11Xe eni emalei la, la emaisou puloulou kea vile
toxoxa'a muxolu, mo emaisou itema e muxolu
no anu ne. Anu muxolu la lia ilou loxotolo
mu'ume mulai tasiauxu avile. 12%Mo eni emaisi'a
ta mitema ta tatila ilo'a ta mitema e ualasi'a
uasi misoisoli mine'e mipita no talaxu itema e

muxolu no puloulou ne. La emaisou mixavu-

lalanu lavuku se'i vile sou mauli xe se'i sou
mikaukavunu 'ili'ilixo noxi'a ta mitema no anu.
La sou itema e muxolu no puloulou ne umaisou

lilixo ma'ia muai no nano no lavuku ne la sou
anu utulusi'a no anu vaivaikala la ino'u 'ulusou.
13 »L,uaki mulivulixa'a ane'i ane misoisoli mo
mixolu no anu milai xe soli ilou tuala sou soli
mulivulixa'a ane'i ane misoisoli la mixolu noxi'a
mulai sou ane'i vilevilesi itulu no anu vaivaikala
la ino'u lakolisou mii ma'ia anu mu'oxonu. 14 Xe
mukalu la emaisi'a soli ilou tuala sou soli ne
mileane'i ilou milu'e no anu navu kupaxu. Anu

% 20:9: 2Ta1:10 % 20:10: Lex 11:6; Pal 19:20; 21:8 = 20:12:
Tan 7:9-10; Mat 25:31-46; Apo 17:31; 2Ko 5:10; Pal 13:8 % 20:13:
Rom 2:6; 1Pi 1:17; Pal 2:23; 22:12

navu kupaxu ne anu soli ta tameisou ane. 15 La

sou lexe anu ane imaisou ualasou ikaukavunu
ual no nano no anu lavuku sou mauli uasi la
ileanu ulai no navu kupaxu ne.

21

Loxotolo Ilou Lia Alavua

1 %Joxe eni emaisou mimii ne mukalu la
emaisou loxotolo ilou lia alavua. Loxotolo ilou
lia tei ne tasiauxu avile mo luaki kalumo ux-
olu la uasi. 2 *Mo emaisou tuala Tavuna tatila
noxou Lataua anu Ielusalemu alavua molu noxou
Lataua teitexi no loxotolo ululu'e. Anu tokolo-
moxu ne lailaixe manina loxo sema itokolomo
no anu tokolomo lallalxe sou taula'i mo ixolu
ilooxu mulue sou une'e. 3 *Mo elomusou 'ava
vile tatila molu no anu puloulou noxou Lataua
mu'ava aloxo 'o, “Namaisou, tani alelaxu noxou
Lataua a mune'e muxolu no taine'i ta mitema no
lia 'o mo ilo'a ixolu. Mo ane'i ixali ta mitema
noxou xe Anu uxali Lataua noxi'a. 4 *Anu uiasou
ie'l lexaxu mo soli ilou opo tu'utu'umaxu mo
tama xe navunavu la uasi, Xo anu mimii sou tei
ne anu mukalu avile.”

5%Mo itema e muxolu no puloulou ne muvikala
aloxo 'o, “Namaisou, eni a'oxonu mimii alavua
mukalusi.” Xe mukalu la muvikalaleli la lexe,
“Nakaukavunu vaivaikala ane 'o xo valvalkala
ane 'o ne maninasou mo umomomo Sou itema
umuxaxu tanu no anu.” 6 *Mo Anu muvikalaleli
la aloxo 'o “Eni ekalusou xaixai noxilo, X0 eni
tei mo kaluxusou. Mo eni soko'u mimii xe eni

% 21:1: Ais 65:17; 2Pi 3:13 ¥ 21:2: Ais 52:1; 61:10; Eva 11:16;
12:22; Pal 3:12 % 21:3: Liv 26:11-12; Ese 37:27; Sek 2:10; 2Ko
6:16 % 21:4: Ais 35:10; 65:19; Pal 7:17 ¥ 21:5: 2Ko 5:17
% 21:6: Ais 55:1; Iel 2:13; Ioa 7:37; Pal 1:8, 17; 22:17

kaluxusou mimii. La sou anu ane usoliu lexa sou
uiexu la eni alosou lexa no anu pupulu sou mauli

la anu uiexu la ulotonu uasi. 7 *La sou lexe anu
ane ua'ulixu 'oto'oto la anu uno'u mimii ane 'o
mo eni axali Lataua noxou xe anu uxali 'alixeni.
8 vJa ane'i ane i'umekea ilo'a ane'i ane imuxaxu
tane'i uasi mo ane'i ane i'oxonu 'ili'ilixo e ma-
sumasua manina mo ane'i ane ive'a ta mitema
isoli ilou i'oxonu 'ili'ilixo masumasua sou vote'i
mo ane'i ane i'oxo'oxonu saa masumasua iouiou
mo ane'i ilotu noxi'a ta mimii vulaulau mo ane'i
ane ivikala la 1ka1aka1av01 ne tualasi'a ane navu
kupaxu e navu u'ani'ani mo taupea. Anu soli ta

tameisou ane.”

Ielusalemu Alavua .
9 Ioxe vile noxi'a ta angelo muxatele tamei e

mino'u tavulu sou tu'utu'umaxu noxou Lataua
kaluxusou muxatele tamei ne mune'e la mu-
vikalaleli aloxo 'o, “Nane'e mo alosienixe Sip-

sip 'Olu semau sou u'uluxe.” 10 »Eni e'ana'ana

no anu xaviinu Uleenu Tavuna la elai no anu
Uleenu la angelo ne mukasi noxilo la noxou

telai no laxa'ilu tatila vile kisou teitexi. La
mulosielixu Ielusalemu Tuala Tavuna tatila molu
noxou Lataua teitexi no loxotolo ululu'e. 11 %La
lamanaxu Lataua mukakaa no tuala tatila ne
la lamanaxu e uieiei ne iouvilemo manina loxo
lavo'o vile lailaixe manina mo ilotonu la lam-
olisou toxoxa'a mo loxo lavo'o vile lailaixe ilemo
lexe iasupa malemalenga xe ulamilami loxo 'o
latitilo. 12 *Mo vimelu toxoxa'a mo veveeni

mulai teitexi muxoxosou tuala tatila ne mo ait-
engaxu mavulovexa mo mulu'e no lia tamei xe

% 21:7: 2Sa 7:14; 1A'a 17:13; Lex 89:26-27 ¥ 21:8: Mat 25:41;
Pal 20:15; 22:15 * 21:10: Ese 40:2 ¥ 21:11: Ais 60:1-2, 19
% 21:12: Ese 48:30-35

ta angelo vilevilesi mitulu mimomoxu aiaitenga

ne. Mo mikaukavunu ualasi'a ta matamata
mavulovexa mo mulu'e no lia tamei noxi'a ta
Isilaeli no anu aitenga ne. 13 No xalee vimelu

telo 'ole la aitengaxu tatalu mo lu'e 'ole aiten-
gaxu tatalu mo no xaleenu to'o 'ole la aiten-
gaxu tatalu xe no xaleenu vaxa 'ole la aitengaxu

tatalu kalumo. 14 Mo mimuxaxu lavo'o kulu
sou vimelu tava'u mavulovexa mo mulu'e no lia
tamei sou vimelu sou tuala tatila ne uai utelo la
usiatoto no anu. Lavo'o kulu mavulovexa mo
mulu'e no lia tameine valaualasi'a ta mitema sou
Xaixai noxou Sipsip '0Olu mavulovexa mo mulu'e

no lia tamei muxolu no anu. 15 *Mo angelo

e uvivikalaleli ne muno'u tilovo vile mi'oxonu
no anu xoulu sou utilovosou tuala tatila ne no
anu ilou aiaitengaxu mo vimelusou. 16 Mo no

anu tuala tatila ne la no xalee tami'a mo ne
mitilovosou la lovaxu iouvilesisi. Veveeninu mo
toxoxa'a no anu ne mo veveeni utelai teitexi
ne anu mulovaxu la itiitisou lova ne iouvilesisi
mumomomo loxo lova 2,220 (kilomita). 17 Mo
mulovaxu komuko no anu vimelu ne la lovaxu
mumomomo loxo mita itemaxu tatalu mo ta'uve
(65 mita). Angelo muno'u lova ne loxo noxi'a
ta mitema inono'u sou ilovaxu mimii no anu.
18%Vimelu ne mi'oxonu no anu lavo'o vile lailaixe
ilemolu lexe iasupa xe tuala tatila ne mi'oxonu
no anu xoulu la ulamilami loxo latitilo. 19 Mo no
tava'u vimelu ne la mitokolomonu no anu lavo'o
se'i lailaixe manina. Lavo'o ane mimuxaxu tei
manina ane ilemolu lexe iasupa mo ta tameisou
ne lavo'o vile 'ela'ela ilemolu lexe sapaia mo
lavo'o tatalusou ilemolu lexe xalukedoni mo
lavo'o tami'asou ne kaukavuxu vevesinu ilemolu

% 21:15: Ese 40:3;Pal11:1 % 21:18: Ais 54:11-12

lexe emeralu. 20 Mo lavo'o ta'uvesou ne lavo'o
kaukavuxu lauolauoinu xe kea mu'umu'unalaxu
ilemolu lexe saludoni mo muxatele vilesou anu
lavo'o lauolauoinu ilemolu lexe koniliani mo
muxatele tameisou ne lavo'o vile poonu ilemolu

lexe kulisolite mo muxatele tatalusou ne anu
lavo'o vile la kaukavuxu vevesinu ilemolu lexe
velili mo muxatele tami'asou ne anu lavo'o vile
poonu la ilemolu lexe topasi mo mavulovex-

asou ne _anu lavo'o vevesinu ne ilemolu lexe
kulisopulasi mo mavulovexa mo mulu'e no lia

vile ne lavo'o 'ela'ela ilemolu lexe aiasine xe
mavulovexa mo mulu'e no lia ta tameisou ne
anu lavo'o malivololoonu ilemolu lexe ametisi,
21 Mo aitenga mavulovexa mo mulu'e no lia tamei

ne mi'oxo no anu lasala mukalusi mo vote'i
sou tuala tatila ne mi'oxonu no anu xoulu e
mivile u'unalaxu uasi la ulam11am1 mo tamalei
ulai xalee vile loxo atitilo. 22 Xe eni amaisou
taasou lalotu vile uxolu no nano no tuala tatila
ne uasi xo taasou lalotu ane anu Tila Lataua
xaviinu musuku ilou Sipsip 'Olu nesi. 23 *Mo

no nano no tuala tatila ne la umomomo sou
aso ilou so'io ukaa la uasi xo lamanaxu Lataua
ukakaa no anu mo Sipsip 'Olu anu telusou. 24%Ta

mitema tavu alo no xalexalee tuatuala ukalusi 'o
imuamua'i no anu lamanaxu ne mo ta tatanaanu
tuatuala no lia 'o ino'u mimii lailaixe noxi'a la
ino'u ine'enu. 25 ¢*Mo aitengaxu tuala tatila ne

voxo vile utatu uasi ukisi uxoxolu aloxo ne xo
'olovoxo la uasi aso uulualesi. 26 Mo tokolomo
iouiou ilou lamoli noxi'a ta mltema no xalexalee
tuatuala no lia 'o ukalusi ne ino'u u'unalai no
anu. 27 «Mo susu vile uxolu no nano ne uasi
ilo'a ta mitema e i'oxo'oxonu 'ilixo sou maela

% 21:23: Ais 60:19-20; Pal 22:5 * 21:24: Ais 60:3,5 % 21:25:
Ais 60:11 * 21:27: Ais 52:1; Ese 44:9; 1Ko 6:9-10

loxo pakali mo 'ilixo sou vote'i mo to se'i la

Xe ane'i ane i'oxo'oxonu vaikala kalakalavoi ne
umomomo sou i'unalai uasisi manina. Ia ane'i
ane ualasi'a uai no nano no anu lavuku sou mauli
noxou Sipsip 'Olu ane'isisi i'unalai.

22

Lexa sou Mauli . o
1 »Joxe angelo ne muavuti la mulosielixu lexa

sou mauli ia anu ulamilami loxo latitilo mo luuxu
no laaxu puloulou noxi'a Lataua ilou Sipsip 'Olu

la musiali muuatu. 2 *La muiave mulai nonixi
no vote'i toxoxa'a sou tuala tatila ne, xe no
pa'umolu xalee vile xe xalee vile la ovu sou

mauli mutulutulu. Ovu ne ulavusou unene'a
alaxu mavulovexa mo mulu'e no lia tamei no
anu tauu ie vile momoxu so'iso'io xe voloxu
ne sou u oxone'l ta mitema no Xalexaleenu lia
ukalusi 'o ino'u mauli no anu. 3 Mo mimii e
Lataua umasaxau uasi manina mo ulevetesou
lexe uxexee umomomo sou uxolu no nano ne la
uasi. Mo puloulou noxou Lataua mo Sipsip 'Olu

uxolu no nano no tuala tatila ne la ta mitema
sou xaixai noxou ixaxai noxou. ¢ ¢La ane'i
imaisou iou xe ikaukavunu ualasou no 'alaie'i.
> ¢La 'olovoxo ua81: Xo anu tila Lataua ulosi'a

lamana, la sou ane'i imomomo sou ixolu no anu
lamanaxu telu mo lamanaxu aso uasi. Ane'iixali
ta tatanaanu tuala no voxovoxo mo kaluxu uasi.
6 oMo angelo ne muvikalaleli aloxo 'o, “Vaivaikala
ane 'o ne manina misevile umomomo sou ta
mitema imuxaxu tane'i no anu. Tila anu Lataua
no anu Uleenu la muavutilixa'a ta mitema sou

% 22:1: Esed7:1 ¥ 22:2: Tav 2:9; Ese 47:12; Ioe 3:18; Sek 14:8
% 22:4: Mat 5:8; Pal 3:12 ¥ 22:5: Tan 7:18, 27; Pal 5:10; 20:6;
21:23,25 % 22:6: Pall:1l

palomatana la mia'alo no anu vaivaikala noxou.
Anu mupalusi'a ta angelo noxou sou ine'e ilosie'i

ta mitema sou xXaixali noxou no anu mimii e
'ala'alai sou uxali.”

Lailivuxu Iesu

7 %Mo angelo ne musolonu vaivaikala noxou
la aloxo 'o, “Ngalomu, eni 'ala'alai sou alivu
ane'e. La sou 'ena'ei ane'i umulinu vaivaikala
palopalomatana uai no nano no anu uoli voloxu
e misakii 'o, anu u'osa xo Lataua ualusou.”
8 o«Eni Ioanesi, enisisi ane emaisou mimii ne
xe elomusou vaivaikala ne. Ia no mine eni
elomusou xe elomusou mukalu la elapau mulu'e
no tava'u angelo e ulolosielixu mimii ne sou
lexe alotu noxou. 9 Ia anu muavuti la mu-
vikalaleli aloxo 'o, “Mamu, nalotu noxilo uasi,
nalotu noxou Lataua anusisi. Xo eni amitema
sou xaixal noxou Lataua aloxo nininesi mo ta
vivine ta mitema sou palomatana xe ane'i ane
imulinu vaivaikala no anu uoli voloxu e mis-
akii 'o. Nalotu Lataua!” 10 Mo muavuti la
muvikalaleli la aloxo 'o, “Mamu sou natatusou
vaivaikala palopalomatana muai no nano no
anu uoli voloxu e misakii 'o xo voxo a 'ala'alai
ukalu. 11 =L,a sou 'ena'ei u'oxo'oxonu susu la
anu laixe lexe anu ulai mo usolonu u'oxo'oxonu
susu mo 'ena'ei ane u'oxo'oxonu 'ili'ilixo e iou
maemaela no anu la anu laixe lexe ulai mo
usolonu u'oxo'oxonu 'ili'ilixo ane ne. Mo 'ena'ei
ane umulimulinu 'ili'ilixo mulapu la laixe lexe
anu usolonu u'oxonu 'ilixo mulapu xe 'ena'ei
ane umasaxa lexe uxolu va'axu no anu 'ili'ilixo
masumasua la anu laixe lexe anu usolonu sou
uxolu va'axu no anu 'ili'ilixo masumasua ne.”

% 22:7: Pal1:3 % 22:8: Pal19:10 ¥ 22:11: Tan 12:10

12 » “Ngalomu, eni 'ala'alai sou alivu ane'e la

alosi'a ta mitema latala lakolisou 'ili'ilixo ma'ia
ane'i vilevilesi mi'oxonu. 13#Eni tei xe eni kaluxu
mo eni soko'u mimii xe eni kaluxusou mimii.”
14 sAne'i ane m1'u1nu tokolomoi'a la 1'osa X0
Lataua ualusi'a la ane'i umomomo sou i'ani no
anu ovu sou mauli mo u'unalai no aitenga no

tuala tatila ne. 15 Ia ane'i ane umomomo sou
i'una no tuala tatila ne uasi ane ta a'aa mo ane'i
ane i'oxo'oxonu sasaa kalakalav01 mo 'ili'ilixo
sou vote'i mo ane'1 m1ve a ta mitema mlso1soh
mo ilotu no anu mimii vulaulau xe ane'i latala e
imasaxa i'oxo'oxonu vaikala kalakalavoisi. Ane'i
ta mitema ne ixolu no ale no tuala tatila noxou
Lataua ne. 16 ¢ “Eni Iesu epalusou angelo noxilo
sou mulu'e mua'aloxu vaivaikala manina noxilo
mulai nixi'a ta mitema sou lalotu. Xo eni 'ilusuleli
ane Deviti mo eni Deviti uli'u vile ane mo eni
loxo xuae sou lamana ukea.” 17 «Uleenu Tavuna
ilee Sipsip 'Olu semau ivikala lexe, “Nane'e.” Mo
anu ane ulomusou la anu uvikala lexe, “Nane'e.”
'Ena'ei ane usoliu ]exa la anu une'e mo 'ena'ei
ane umasaxa manina lexe uie no anu lexa sou
mauli ne la anu laixe lexe anu une'e mo uie
vitanisi ia ulotonu uasi.

Vaikala Peletoto Pekia'u Noxou Ioanesi
18 »La sou eni apeletoto aloxo 'o lexe 'ena'ei
ane mulomusou vaikala palomatana muai no
nano no lavuku 'o ia umuxaxu vaikala se'i utelo
no latanu la, la Lataua umuxaxu tu'utu'umaxu
utelo no lataanu noxou. 19 Xe anu ane uxexeenu
vaivaikala palomatana e muai no nano no lavuku

& 22:12: Ais40:10;Iel 17:10; Pal2:23 = 22:13: Ais44:6; Pal 1:8,
17;21:6 ¥ 22:14: Tav 2:9; 3:22 = 22:16: Iti 24:17; Ais 11:1,
10; Rom 1:3; Pal 2:28; 5:5 ¥ 22:17: Ais55:1; Pal 21:6 ¥ 22:18:

0, ]a anu umomomo sou u'ani no anu ovu sou
mauli uasi, mo umomomo sou u'unalai no anu
Tuala Tavuna Tatila noxou Lataua e mulemolu no
anu lavuku noxou uasi. Lataua uxexeenu mimii
ane ne noxou. 20=Mo itema e mua'alo lamana no
anu mimii ane ne uvikala lexe, “Ani, Eni 'ala'alai
sou alivu ane'e.” Manina. Tila Iesu, nane'e. 21 Eni
alinga lexe alauna noxou Tila Iesu uxolu noxi'a ta

mitema noxou Lataua. Manina.

% 22:20: Mat 24:30-31; 1Ko 16:22

